
GOD HET ’N VOORSIENE WEG

 Goeie naand, vriende. Dis ’n groot voorreg om vanaand  
 hier te wees in hierdie ouditorium, om God se kinders 
te bedien, die siekes en die beproefdes, en om die ongereddes 
te bedien, by wyse van redding. En ons is jammer dat dit ons 
laaste aand moet wees in hierdie spesiale veldtog, reeks van 
hierdie dienste, maar ons wil sekerlik ieder en elk van julle 
bedank vir julle wonderlike samewerking, vir alles wat julle 
vir ons gedoen het, ons julle geloof te gegee het, en julle…
alles wat julle gedoen het. Ons waardeer dit uit die dieptes van 
ons hart. Net die Ewigheid sal sê hoedat ons waardeer.
2 En ons wil dankbaar wees teenoor ons Broer Cauble, vir 
sy borg van ons hier in die stad; en vir die goeie samewerking 
wat ons van hom en sy kerk gehad het, en sy mense. En ons 
dank elkeen van julle wat van verskillende plekke gekom het, 
van Indiana en omstreke, die state rondom. Dit is nie eens 
daar geadverteer nie. Ek skat julle het dit sommer deur die 
pos gekry, op ’n manier, dat dit hier is. Want, ons weet ons 
sou nie veel plek hê in daardie kerk nie. En ons het gedink, as 
dit te erg word, dan kon ons miskien ’n aand of twee by die 
ouditorium kry.
3 Nou, ons is dankbaar teenoor die mense wat ons vanaand 
hierdie ouditorium laat kry het, want ons waardeer dit, vir 
hulle om hierdie plek oop te maak vir hierdie dienste op 
hierdie Sondagaand, vir die heerlikheid van ons Here Jesus 
Christus. Ons dank Hom.
4 En nou, net toe ons ingekom het net nou, het my broer 
en Billy, en sommige van hulle daar gestaan, my gesê dat 
daar voldoende, genoegsame fondse was om al die skuld af 
te betaal. Hulle het die huur van die kerk afbetaal, en die 
koerant, en die opsieners van die kerk, en die musiek, en al 
die koerantadvertensies, die radio uitsending. Alles is betaal, 
tot op vanaand. Ek dink hulle het genoeg gehad, so dit het die 
aand se liefdegawe vry gelaat vir my.
5 Dit, ek het altyd, soos julle weet, ’n reputasie oor geld 
probeer behou. Ons doen dit nie. En as daar nie genoeg is 
om vir die dinge te sorg nie, dan sal ek dit uit my liefdegawe 
neem. En die liefdegawe, ek sou dit nie eens neem, as ek nie 
’n arm man was en moes lewe soos die res van ons maak nie. 
As ek kon werk, en steeds hierdie byeenkomste regoor die 
nasie hou, sou ek nooit ’n liefdegawe vir myself noem nie. Net 
uitgawes wat betaal moet word is al wat ons benodig. En dit 
was nie net in Louisville nie, dit was regoor die wêreld. En 
solank as ek lewe, en God my sal help, sal dit so bly. Nie geld 

nie; ek’s nie agter geld aan nie. Ek probeer die mense kry om 
die Here Jesus Christus te glo, vir hulle redding en vir hulle 
genesing.
6 En julle tiendes, ensovoorts, wat julle ingesit het, hierdie 
laaste week, het vir daardie doel gegaan. En op Sondagaand, 
neem hulle gewoonlik, of die laaste aand van die byeenkoms, 
wat ook al, dis ’n week of twee weke, tien dae of wat ook al, 
neem hulle ’n liefdegawe vir my op. En as daar iets daarin sou 
wees wat sou oorbly, sal dit net direk in buitelandse sendings 
ingaan. Miskien sit my sekretaris en hulle wat vir die geld sorg, 
ensovoorts, nou teenwoordig, en my vrou-hulle, wat weet dat dit 
die waarheid is. En die Almagtige God, Wat ons Regter is, weet 
dit is waar. En so bedank ons julle vir alles wat julle gedoen het.
7 Nou, waar dit die sluitingsaand van die diens is, vertrek 
ons nou môre na Shreveport, Louisiana, om daar te begin in 
die Munisipale Ouditorium vir die dienste; die volgende diens 
moet dan begin.
8 En dan gaan ons daarvandaan na Denver, Colorado, waar 
die Christen Sakemanne, van Denver, ons daar borg, in ’n—’n 
veldtog. En ek meen dis die Siviele- of die Stadsouditorium 
daar; geen kerke borg dit nie, net die Christen Sakemanne.
9 En dan daarvandaan, gaan ons na—na Edmonton, Alberta. 
En dan vandaar, na Grand Prairie, Brits Columbia; Dawson 
Creek; voort bo in die Eskimo-land in.
10 En ons is dan weer daar terug hieronder, om weer 
hieronder in die state te begin, om-en-by Junie, wat daar 
in Des Moines, Iowa, sal wees. En ons gaan na Metodiste 
kampeerterrein by Cedar Lake, na die konvensie daar; en dan 
aan daar na die Pacific Northwest toe.
11 En dan daarvandaan, na Durban, Suid-Afrika. Hierdie 
keer is dit nie my keuse nie, my vasstelling nie. Dis SO 
SPREEK DIE Here. En om na Afrika te gaan; Indië; Palestina; 
Luxemborg; Frankfurt, Duitsland; en Londen; en dan na Parys; 
dan terug huis toe.
12 Dan vandaar, ons behoort teen omtrent Januarie of 
Februarie in te kom, gaan ons na Nieu Seeland, Australië, en 
na die Ooste.
13 En ek sal verwag gebede kom van Louisville, Kentucky, 
ter ondersteuning van hierdie byeenkoms waar ons gaan, op 
reisplan.
14 Een van hierdie kere, as dit sou gebeur dat ek terugkom 
selfs ’n jaar van nou af, is daar baie wat hier sit vanaand, 
miskien, wat nie hier sal wees nie, as ek gespaar word. In ’n 
gehoor van hierdie grootte, o, duisend mense of meer, wat ook 
al, hulle sal wees—hulle sal wees baie van julle sal weg wees. 
Dan sal ek julle weer ontmoet, een van hierdie heerlike môres, 

by die opstanding, wanneer die heiliges (die verlostes) na die 
aarde teruggebring word, vir die groot Millennium. Ek hoop ek 
spandeer ’n eindelose Ewigheid met julle in die Koninkryk van 
God, waaraan ek vanaand hier voorstel.
15 God seën julle almal. En ek wil niemand uitlaat nie. Die 
dametjies wat die musiek speel, en, o, almal, God seën julle.
16 Nou dis my lot, vanaand, om weer net ’n paar minute te 
praat. En ek weet nie watter tyd ons die ouditorium moet 
toemaak nie. Maar te begin net betyds, om agt-dertig, miskien 
’n halfuur praat; dan ons gebedsry begin, bid vir die siekes.
17 En nou julle liewe Christenmense hier, van Louisville, 
Kentucky, en Jeffersonville, New Albany. Een van hierdie dae, 
sal ek graag die byeenkoms nasionaal wil adverteer, in ’n ou, 
groot ou tent hier hê, met sitplek vir etlike duisende mense, 
en ’n outydse herlewing hou. Dis wat ek dink ons nodig het in 
Louisville, is ’n outydse, God-gestuurde herlewing. Bid julle. 
As die Here daarheen lei, sal ek kom.
18 Nou daar is twee of drie genesingsveldtogte in die stad aan 
die gang. Dis waarom ons dit nooit ’n nasionale gebeurtenis 
gemaak het nie. Ons het net na Broer Cauble se kerk gekom, 
sien. En ons het nie hierheen gekom om mededingers met 
hierdie anders broers te wees nie. Ons glo nie in mededingers 
in die godsdiens van Jesus Christus te wees nie. Ons is broers, 
saam, werk saam so al wat ons kan, vir die voordeel van die 
Koninkryk van God, en elke kerk, elkeen.
19 Ons kan ’n bietjie verskil oor idees, die predikers, maar nie 
vir die mense nie. Ons glo steeds die Bloed van Jesus Christus 
reinig ons van alle ongeregtigheid. Ons word seuns en dogters 
van God deur ons sondes te bely en hierdie Bloed te aanvaar, 
maak nie saak aan watter kerk jy behoort nie. En ons glo dit 
met ons hele hart. My dienste is altyd inter-evangelies, of 
interdenominasioneel, so ons vertrou dat God julle almal sal seën.
20 Nou, wat standpunt betref, hoofsaaklik, in ’n stad of ’n 
plek, ons is nie hier om Goddelike genesing te verteenwoordig 
nie. Ons wys nie eens Goddelike genesing nie. Ons wys Jesus 
Christus, die Seun van God. En wanneer jy Jesus Christus wys, 
wys jy Goddelike genesing. Want, dis die eienskappe van Sy 
dood, wat ons redding gee, en genesing vir ons liggame.
21 En daar is geen—geen krag in enige mens, wat ’n ander 
persoon kan genees nie. Genesing is alreeds gekoop op 
Gólgota. En al ding wat ons kan doen is mense te verwys na 
waar daardie eenmalige, algenoegsame Offerhande gemaak is 
deur Jesus Christus die Seun van God. Daardeur, kyk ons net 
en lewe. God het die weg gebaan, en ons aanvaar dit.
22 ’n Prediker sou geeneen kon red nie; hy kan net die 
Evangelie verkondig, as hy met die Heilige Gees gesalf is, en 

mense wys na die plek waar hulle gered is. Hulle is gered, 
negentienhonderd jaar gelede, by Gólgota. Jy moet dit nou 
aanvaar as jou persoonlike Verlosser, om voordeel te kry, of 
dividende, van Sy dood, en die eienskappe te geniet van dit 
waarvoor Hy gesterf het.
23 Nou, in Goddelike genesing is dieselfde ding. “Ter 
wille van ons oortredinge is Hy deurboor, ter wille van ons 
ongeregtighede verbrysel, die straf wat vir ons die vrede 
aanbring, was op Hom, en deur Sy wonde het daar vir ons 
genesing gekom,” alles op dieselfde dag, deur dieselfde Man. 
Onafskeidbaar, loop parallel, een met die ander; die Bloed wat 
van Sy rug af kom en dié wat van Sy wond kom, het saam 
vermeng en van Sy voete afgeloop. Sien, dit is dit. Verlossing, 
genesing, vrede, tevredenheid, vreugde, alles waaraan ons 
behoefte het op die aardse reis, is op Gólgota aan voldoen. 
En God sal omsien na elkeen wat dit op daardie basisse sal 
aanvaar en dit met hulle hele hart glo.
24 Nou: “God het in die Kerk gestel, sommige leraars, 
apostels, profete, gawes van genesing,” en, o, verskillende 
soorte gawes. Hy het dit in die Kerk geplaas: “vir die 
vervolmaking van die Kerk,” om die Kerk bymekaar te maak.
25 En nou het dae verbygegaan sedert die eerste rondte van 
die apostels. Hulle het al die nege gawes in die kerk werksaam 
gehad.

 Die tweede rondte, het hulle begin afkoel.

 Die derde rondte, was omtrent alles weg.

 Hulle het uitgegaan in die vyftienhonderd jaar van donker 
eeue.

 Toe het die hervorming gekom.
26 Na die hervorming, het heiligmaking gekom; na 
regverdigmaking het John Wesley gekom, heiligmaking 
verkondig. Daarin het gekom Calvyn, Knox, en hulle almal wat 
daar gekom het in die Pinkster, Nasaréner, daardie tydperk.
27 En nou beweeg ons reguit voort in ander groot tydperk in, 
kom vir die Wegraping van die Kerk. En hierin, lewe ons in die 
tyd van die herstel van die gawes. Dit het baie van hulle groot 
mooi kerke laat struikel; dit het Nasaréner laat agteruitgaan; 
dit het fanatici gemaak van ’n klomp Pinksters. Maar, 
nietemin, God beweeg reguit voort, bring die Wegrapingsgeloof 
vir Sy Kerk in. Dis reg. So, vanaand, verteenwoordig ek 
daardie Geloof: “Die Geloof wat eenmaal aan die heiliges 
oorgelewer is,” by wyse van ’n Goddelike gawe.
28 Wat, na my mening: “Gawes en roepinge…” Nie my 
mening nie; maar die Bybel sê, dat “Gawes en roepinge is 

sonder bekering.” Daar is niks wat jy daaraan kan doen nie. 
Jy kan nie jouself met blou oë maak as jy bruin het nie. Jy’s net 
wat jy is, deur die genade van God.
29 Jy kan nie eens na God toe kom sonder dat God jou eers roep 
nie. Jy kan God nie soek sonder dat God jou eers soek en jou roep 
nie. “Geen mens kan na My toe kom, tensy My Vader hom trek 
nie.” So, God is aan die soek. “God het ingestel in die Kerk…”
30 En dan van kleins af, gebore hier in hierdie staat van 
Kentucky, kom visioene net na my toe, net soos—soos om te eet 
of enigiets anders. Dis net soos God wil, voorsien Hy dit. Ek 
maak net soos Hy my sê om te doen.
31 Sekerlik, ek het baie kritici. Ek het baie mense wat dit nie 
glo nie. Maak nie saak wat sou plaasvind nie, hulle sal dit in 
elk geval nie glo nie. Ek verwag om dit te hê. En as ek dit nie 
gehad het nie, sou ek daar êrens na ’n altaar gegaan het en sê: 
“Liewe Here, wat is met my verkeerd?”
32 “Want almal wat godvresend in Christus Jesus lewe sal 
vervolging ly.” Reg. Ons moet dit hê. Dis reg.
33 So, Jesus het dit gehad. En Hy het gesê, as…Toe Hy kon 
staan in Sy gehoor en weet wat (met die mense) verkeerd is, 
en hoe of hulle genees is of nie. En hulle het Hom aangeraak, 
met hulle—hulle geloof. Toe Hy omgedraai en gesê het: “Wie 
het My aangeraak?” Hy het gesê: “Jou geloof het jou gered. 
Jou bloedvloeïng het nou opgehou. Jou geloof het jou gesond 
gemaak.”
34 ’n Vrou het eenkeer na Hom toe gekom. Of, Hy het gestaan 
daar waar sy was; by die bad, of die drinkplek, die put, Jakob 
se put. En ’n vrou het gekom, en Hy het ’n gesprek met haar 
gevoer vir ’n paar oomblikke totdat Hy haar probleem gekry 
het. Het gesê: “Gaan haal jou man.”
 Sy het gesê: “Ek het nie een nie.”
 Gesê: “Dis reg. Jy het vyf.”
35 Hy, toe Hy hier was, het Hy geweet waar ’n vis was, het 
’n geldstuk in sy bek gehad. Hy het geweet waar twee esels 
gestaan het, vasgemaak, waar twee paaie bymekaar gekom het. 
En Hy het geweet waar ’n man ’n kruik sou dra. Baie dinge 
wat Hy geweet het. Hy het Filippus geken toe hy na Hom toe 
gekom het, dat hy gebid het voor hy gekom het, onder ’n boom; 
het geweet dat hy ’n goeie, regverdige man was.
36 Maar Hy het gesê, in Sy Eie Woorde: “Ek kan niks uit 
Myself doen, totdat die Vader My wys wat om te doen nie.” 
Almal wat daardie Skrif glo, sê: “Amen.” [Gemeente sê: 
“Amen.”—Red.] Dis wat, Johannes 5:19.
37 Hy het by ’n groot menigte verbygegaan, twee- of 
drieduisend mense daarin; kreupel, verwronge, lam, verlam, 

blind, verskrompel; vol liefde en meegevoel, het reg by elkeen 
van hulle verbygeloop. Het ’n man met een of ander siektetjie, 
soort van, genees. O, ek weet nie; hy was dalk net onderhewig 
aan kwaai verkoues, vir al wat ek weet. Dit, hy het dit agt-
en-dertig jaar lank gehad. Dit sou hom nie benadeel of hom 
doodmaak nie; dit was vertraag. En Hy het daardie man 
gesond gemaak, en weggestap en daardie menigte daar laat lê. 
En toe toe Hy gevra is, het Hy gesê: “Ek kan niks uit Myself 
doen nie, maar net wat Ek die Vader sien doen.”
38 Nou soms wil mense hê Hy moet daarmee vertoon, wanneer 
hulle gesien het Hy het daardie krag. Hulle het Hom gevra. 
Herodus het gesê: “Doen vir my ’n wonderwerk. Laat my U iets 
sien doen.” En hy het Hom gevra om vir Homself te praat. Hy 
het gestaan, soos, stom voor Sy skeerders, soos ’n skaap stom 
voor die skeerders.
39 Hulle het ’n lap om Sy kop gedraai, eendag, ’n klomp 
kritiese soldate, en Hom op die kop geslaan, en gesê: “Nou as U 
’n profeet is, as U al hierdie dinge weet, ensovoorts, sê vir ons 
wie U geslaan het. Doen vir ons ’n wonderwerk.”
40 Toe Satan Hom die eerste keer ontmoet het, het Satan gesê: 
“Nou as U vir my ’n wonderwerk sal doen, sal ek glo dat U die 
Seun van God is. Verander hierdie klippe in brood. Laat ek U 
dit sien doen.”
 Jesus het net die Skrif reguit terug vir hom aangehaal.
41 En dan, elke keer, wou Satan Hom ’n wonderwerk sien 
doen. Die mense wat besete is van Satan, wil Hom sien: “Doen 
iets vir my. Laat ek U hierdie een sien genees. Laat ek ’n 
skraap aan U hand maak; en genees U dit en ek sal U glo.” 
Daar is dit. Dieselfde bose gees wat gesê het: “Kom nou van 
die kruis af en ons sal U glo. U hande is daarbo gespyker. U 
roep Elía; laat ons hom sien kom, U nou verlos. As U soveel 
guns gevind het by Hom, by God, laat ons Hom U sien verlos. 
Kom van die kruis af en ons sal U glo. Doen ’n wonderwerk 
voor ons.”
42 Wonderwerke het nog altyd die ongelowige 
dronkgeslaan. Maar, nietemin, is ons Hemelse Vader egter ’n 
wonderwerkende God. Dit is dit. Oral waar Hy altyd was, wat 
ook al Sy bediening was, waar Hy Sy predikers gehad het, was 
daar tekens, wonders, en wonderwerke.
43 Nou seën die Here julle, terwyl ek ’n teks van die Skrif 
hier lees vir ’n paar oomblikke, en dan sal ons met die diens 
aangaan, en dan direk na die genesingsdiens.
44 Nou kyk. Jesus, toe Hy hier op aarde was, het Hy gesê: 
“Nou die dinge wat Ek doen, sal julle ook doen. Meer as dit 
sal julle doen, of groter, want Ek gaan na My Vader. Nou nog 
’n klein tydjie,” ek haal Jesus aan: “nog ’n klein tydjie en die 

wêreld sien My nie meer nie, tog sal julle My sien, want Ek sal 
met julle wees, selfs in julle, tot aan die einde van die wêreld.” 
“Jesus Christus dieselfde gister, vandag, en vir altyd.”
45 Hoeveel Christene hierbinne, vanaand, glo met julle hele 
hart, dat Jesus Christus uit die dood opgestaan het en vanaand 
lewe? Laat ons jou hand sien. [Gemeente: “Amen.”—Red.] 
Wel, as Hy dieselfde gister, vandag, en vir altyd is, sal Hy nie 
vanaand, in Sy Kerk, dieselfde ding na vore bring wat Hy in 
Sy Kerk gedoen het, toe Hy hier op aarde, in die vlees, was nie? 
[“Amen.”] Sien? Dis net…Die Heilige Gees is die Gees van 
Jesus Christus. Hy is hier in geestelike vorm, net soveel lewend 
as wat Hy ooit was; hier, leef in ons, verrig die dinge wat Hy 
gedoen het toe Hy hier op aarde was, as ’n bevestiging van Hy 
wat met ons is. “Ek sal met julle wees, selfs in julle, tot die 
einde van die wêreld.” Die Here seën julle.
 Laat ons bid.
46 Hemelse Vader, vanaand, word verheerlik, Hemelse 
Vader, deur ons pogings wat ons probeer na vore bring tot 
U heerlikheid. Nou hier lê die Woord, hier op die preekstoel, 
oopgemaak. Maar wie kan Dit verstaan? Wanneer, Dit geskryf 
is deur inspirasie, beloof is, dat: “Dit verborge is vir die oë van 
die wyse en verstandige, en openbaar sal word aan suigelinge 
wat wil leer.” Nou, Vader, ons bid dat U ons onsself as 
suigelinge sal laat beskou, wat nie enigiets weet nie, dat ons ’n 
paar dinge kan leer deur die openbaring deur die Heilige Gees. 
Mag Hy nou die Woord van God neem en Dit aan elke hart gee 
soos ons behoefte het. Want ons vra dit in Sy Naam. Amen.
 In Génesis…
47 Net ’n bietjie warm hierbo; ek skat dis daar ook. As die 
opsieners net ’n bietjie lug in die gebou sal gee, sodat die mense 
net ’n bietjie beter sal voel. Ek sien sommige van hulle gebruik 
’n waaier.
48 Nou, in Génesis die 22ste hoofstuk, wil ek julle aandag 
vestig op ’n paar woorde hier; net op die sluiting van hierdie 
byeenkoms, van die Evangelie. Ek hou altyd daarvan om hier 
iets van die Woord te noem, of te lees, omdat hierdie Woord 
nooit sal verbygaan nie. En Dis Ewig, vir altyd.
49 En as ek enigiets sou sê oor ’n teks, vir vanaand, wil ek 
graag hieroor praat: God Het ’n Voorsiene Weg. Hy het ’n 
voorsiene weg om Hom te benader. Hy het ’n voorsiene weg van 
ontvlugting. En Hy het ’n voorsiene weg vir enigiets waaraan 
ons behoefte het. As ons maar net daardie weg kan vind wat 
God voorsien het, dan sal ons dit verseker kry. As God…
50 As hierdie gebou hier voorsien is om te sorg vir, die reën 
van ons af te hou; solank ons in die gebou inkom, dan is ons uit 
die reën uit.

51 As God ’n weg voorsien het vir redding, kan ons daardie 
weg vind, kan ons redding verkry. As God ’n weg van 
Goddelike genesing voorsien het, dan, kan ons vind, op daardie 
weg kom, vind ons Goddelike genesing. As Hy vrede voorsien 
het vir die onstandvastige, as ons dan op daardie weg kom en 
Sy voorsiene weg vind, kan ons vrede hê.
52 Nou lees vanaf die 7de vers van die 22ste hoofstuk. Let nou 
hier op; groot, dramatiese verhaal hier voor ons.

Toe spreek Isak met sy vader Abraham en sê:…
vader! En hy antwoord: Hier is ek, my seun! En hy sê: 
Hier is die vuur en die hout, maar waar is die lam vir 
die offer?

En Abraham antwoord: God sal vir Homself die lam 
voorsien vir ’n brandoffer, my seun…

53 Mag die Here Sy seëninge voeg by die lees van daardie 
Woord. Ek kan, in antwoord daarop, ook die 14de vers lees.

En Abraham het dié plek genoem: Die HERE sal 
voorsien! Sodat vandag nog gesê word: Op die berg 
van die HERE sal dit voorsien word.

54 Jehovah-jireh was God se naam van verlossing. God, 
die woord Jehovah-jireh beteken: “God sal vir Homself 
’n offerhande voorsien.” “God sal ’n weg berei,” met ander 
woorde. Nou, God het sewe saamgestelde verlossende name 
gehad; Jehovah-jireh, en Jehovah-manasse, en Jehovah-raffa 
die Geneser, en al hierdie verskillende saamgestelde name wat 
Hy gehad het, wat Hy was, het voorgestel wat Hy vir die mense 
was. En hierdie voorsiene offerhande, vanaand, Jehovah-jireh: 
“Die Here sal vir Homself ’n lam voorsien.”
55 Die groot dramatiese verhaal lê voor ons, soos—soos ons 
nou inbeweeg, mag die Heilige Gees hierdie volgende paar 
Woorde neem en elke hart bind.
56 Nou dit is die laaste aand van die diens, en ek wil hê elkeen 
van julle moet my julle onverdeelde aandag gee, en nou mooi 
luister. Ons probeer ingaan vir die grootste oorwinning van die 
diens. Dit is die laaste aand. Gewoonlik word daar meer mense 
genees op die laaste aand as in die res van die diens; die groot 
verwagting.
57 Satan veg harder. Alles gaan verkeerd, skynbaar, want 
Satan probeer daardie mense in spanning hou, en alles 
anders, sodat hy hulle kan weghou van hierdie groot tyd van 
inspanning, waarin ons nou ingaan, vir die groot, soos ons sal 
sê: “Ingaan vir die uitklophou nou.”
58 Hy is reeds verslaan, in die hoek. Hy is ontmasker, en al sy 
planne is blootgelê. En manne en vroue het Jesus Christus as 

hulle Verlosser aanvaar. Mense met kanker en gewasse, en—en 
wat nog, is genees; dokters se verklarings bevestig dat dit die 
waarheid is.
59 Nou hier sit ’n groep mense hier vanaand, sit, wag 
met groot verwagting. En Satan, as hy jou gedagtes kan 
onderbreek, dis al wat hy hoef te doen. Maar laat ons nou 
ingaan vir die groot uitklophou, net nou, om Satan en al sy 
magte reg uit die gebou uit te dryf, dat God die ry-reg kan hê 
en elke siek persoon kan genees, tot die heerlikheid van God.
60 Nou, Abraham die aartsvader het daar uit Sinar gekom, 
weg van die toring van Babel af. Hy en sy vader het gereis 
onder in die—die vlaktes in. En daar, Abraham, op die 
ouderdom van omtrent vyf-en-sewentig jaar oud, het God 
Abraham geroep, deur uitverkiesing, en hom uit sy eie land 
uitgestuur, vir hom gesê dat hy ’n kind gaan hê, by sy vrou, 
Sara, wat toe vyf-en-sestig jaar oud was. God het belowe. Ek 
wil hê julle moet sien hoe God se beloftes so werklik is vir 
hulle wat dit sal aanvaar. En Hy het vir hom gesê wat Hy gaan 
doen. En hy het uitbeweeg, nie geweet waarheen hy gaan nie, 
maar het vertoef in ’n vreemde land.
61 God, wanneer Hy mense roep, vra Hy totale afsondering 
van al die dinge van die wêreld; uitwissing van die wêreldse 
dinge. Sonder jouself af, en God sal jou seën. “Kom onder hulle 
uit; wees nie deelgenote van hulle sondes nie.” “Kom nie onder 
die juk tussen ongelowiges nie, maar kom onder die juk saam 
met gelowiges, medeburgers van die Koninkryk.”
62 En Abraham moes sy vrou neem en die land verlaat. Maar 
hy het God geglo, deur geloof. Jy kan dit nie uitredeneer nie. 
Daar’s geen manier van uitvind hoe hy dit ooit kon doen nie. 
Hoe, hierdie vrou, het met haar saamgelewe vandat sy ’n 
jongmeisie was; albei van hulle, jong, gesonde mense, al hierdie 
dae; tot sy toe veertig, vyftig, sestig was, waarskynlik al vyf-
en-twintig jaar verby menopouse. En God het gesê: “Jy gaan ’n 
baba hê by hierdie vrou.” En Abraham het God geglo; teen alle 
rede, teen alle wetenskaplike navorsing, selfs tot vandag toe. 
Hoe sou ’n vrou, vyf-en-sestig jaar oud, ’n baba kon hê? Maar 
God het gesê sy gaan dit doen, so Abraham het dit geglo.
63 Toe het hy weggegaan, nie geweet waarheen hy gaan nie. 
En, uiteindelik, nadat Sara al byna honderd jaar oud was, glo 
Abraham steeds. Ek wil hê julle moet dit sien. Glo steeds dat 
God Sy belofte gaan hou, hy het alles gereed gehad vir die 
baba. En uiteindelik het die jongeling gekom. God doen dit 
altyd so. Hy het die baba net op die bestemde tyd gebring.
64 Sien, hoe langer Dit geduur het, het Abraham geredeneer: 
“Wel, ek het dit nie vandag gekry nie. Ek het dit nie hierdie 
maand gekry nie. Ek het dit nie verlede maand gekry nie. Maar 

maak nie saak hoe lank dit is nie, hoe langer dit is, hoe ouer ek 
word, des te meer van ’n wonderwerk sal dit wees.” Prys God 
daarvoor.
65 In plaas van swak te wees, soos ons sou wees; voor gebid, 
vanaand, en raak—raak genees; het gesê jy raak môre erger, sê 
jy: “O, wel, daar’s niks daaraan nie.” Dis waarom; jy kan God 
se Woord nie vashou nie.
66 “U Woord het ek in my hart verberg, O Here!” Dawid! 
Steek God se Woord weg in jou hart, en dan sal God daardie 
Woord hou. God moet Sy Woord hou. God hoef nie te genees, 
om Sy krag te bewys nie. Maar Hy moet genees, om Sy Woord 
te hou. Dis reg. God hoef niks te bewys nie. Hy is God. Maar 
wanneer Hy spreek is Hy verplig tot Sy Woord. So is ek en jy 
verplig tot ons woord. En God is verplig tot Sy Woord.
67 So as Goddelike genesing in die Woord is, handel dit dit 
af. As “Hy ter wille van ons oortredinge deurboor is, deur Sy 
wonde vir ons genesing gekom het,” dit die offerhande was, 
handel dit dit af. Wat my aanbetref, is dit al. As God dit daar 
gedoen het, belowe het Hy sal dit doen, handel dit dit af.
68 Dis hoe dit met Abraham was. Maak nie saak wat gekom 
of gegaan het nie, Abraham het dit nogtans geglo. Het miskien 
alles gereed gemaak vir die jongeling, toe laat God hom gaan 
tot hy honderd jaar oud is; het hom en Sara weer terugverander 
na ’n jong vrou, jong man, en hulle die baba gegee.
69 Daar, watter pragtige prentjie het ons nou voor ons, onder 
oorweging. Hier is die jongeling, word omtrent sestien jaar 
oud, sewentien, die oogappel van hierdie ou man en vrou; 
lieflik, die klein kêrel.
70 Nou praat God met Abraham, een nag, het gesê: 
“Abraham, neem hom daarbo na die berg toe, en offer hom 
op. Maak hom dood.” En, tog, het God vir Abraham belowe, 
dat: “Deur Isak al die nasies van die wêreld geseën sou word.” 
Hoe gaan hy nou, na al hierdie jare van wag, glo; en nou na 
al hierdie tyd verby is, hoe gaan die baba…Die enigste hoop 
van God se belofte, en God het vir Abraham gesê om weer die 
enigste hoop wat hy gehad het, te vernietig.
71 Sien hoe God maak? Beproewings! God laat toe dat jy 
soms ’n bietjie erger word nadat vir jou gebid is, net om jou 
te beproef. Die beproewinge en toetse van geloof! Maar: “hy 
wat volhard.” Daar is dit. Hou vas; neem God op Sy Woord. 
Glo elke Woord Daarvan. Maak nie saak wat enigiets anders 
sê of doen nie; glo dit, nogtans. Maak nie saak waarna die 
omstandighede lyk nie; glo God, nogtans.
72 Dan, sê God daar: “Neem jy die seun en neem hom 
daarheen. Ek gaan die hele wêreld met hom seën. Jy het 
al hierdie jare gewag; nou is jy honderd jaar oud, omtrent 

honderd-en-sestien, agtien, jaar oud. Nou wil Ek hê jy moet die 
klein kêreltjie neem, en hom daar bo-op die heuwel neem en 
hom doodmaak.”
73 Goeiste, o, het baie vreemd, onredelik, gelyk dat God 
Abraham sou vra om sy enigste seun om te bring. Maar, nou 
agterna, sien ons die prentjie wat Hy aan die skilder was; God 
wat Sy enigste Seun gee.
74 Abraham wou, natuurlik, nie die moeder vertel nie, dit sou 
haar hart gebreek het. Het ’n paar esels opgesaal, en ’n paar 
bediendes geneem, en na die berg toe weggery.
75 Ek hou sommer van hierdie deel hier. Toe het hy gekom tot 
waar die berg is, en het hy vir die bediende gesê: “Wag julle 
nou hier, terwyl ek en die seun oorkant gaan aanbid. En ek en 
die seun sal terugkeer.”
76 Hoe gaan hy terugkeer, as hy hom gaan doodmaak? Maar 
Abraham het dit geweet, dat: “Hy het hom ontvang figuurlik, 
soos een uit die dood, en God is in staat om hom uit die dood 
op te wek.” God sou ’n uitweg maak, op een of ander manier. 
Hoe, het hy nie geweet nie. God het vir hom gesê, neem hom en 
maak hom dood, en dit was sy enigste ding wat hy moes doen.
77 “Wag julle hier. Ek en die seun sal oorkant toe gaan om te 
aanbid, en ek en die seun sal terugkeer.”
78 Let op, klein Isak het die hout opgetel, die heuwel 
opgegaan. Die vader, lei; Isak, agter, met die hout op sy rug. 
Kyk daarna, pragtige prentjie van sowat agthonderd jaar later. 
God wat Sy Eie Seun teen Gólgota oplei, met die hout op Sy 
rug, vir die offerhande. Prentjie, God wat ’n uitweg maak.
79 Nou, en toe Abraham bo-op die berg gekom het, die klippe 
bymekaar gerol het en die altaar gebou het, die hout neergelê 
het; het die knapie gesê: “Vader?”
 Hy het gesê: “Hier is ek, seun.”
80 Hy het gesê: “Hier is die altaar, en hier is die hout, maar 
waar is die lam vir ’n offerhande?”
81 En Abraham, met ’n bewende stem, het gesê: “God sal ’n lam 
vir die offerhande voorsien.” Kyk na daardie donker oomblik. 
Tog, geloof, onvervals, wou hom nie God laat twyfel nie. Let op. 
O, ek kyk soms net na hierdie verhaal en huil van vreugde.
82 Abraham het sy eie seun se hand gebind, hom op die altaar 
neergelê; het die mes uit sy lyfband getrek, en was gereed om 
sy seun se lewe te neem, omdat God hom gesê het om dit te 
doen.
83 En op daardie tydstip, het ’n Stem van die Hemel af 
geroep, gesê: “Abraham, hou jou hand terug!” En toe die 
Heilige Gees sy hand gevang het, gesê: “Ek sien dat jy nie jou 
eie seun teruggehou het nie. Ek weet jy het My lief.”

84 En omtrent op daardie tydstip, begin iets blêr daar in die 
wildernis, vasgevang daar oorkant, en daar was ’n rammetjie. 
God het ’n offerhande voorsien.
85 Let op: “’n ram.” Dit moes ’n skaap wees, ’n manlike, ’n 
ram. Tipe van Christus, Wat die plek in die dood sou inneem. 
Daar is God se voorsiene Offerhande. En Abraham het die 
offerhande opgeoffer in Isak se plek. Nou watter pragtige 
prentjie! Let op, God het altyd ’n weg gemaak. Hy sal ’n weg 
maak, vanaand, vir elkeen van julle.
86 En Israel, toe hulle onder in Egipte was, was hulle in 
knegskap en in die moeilikheid, en hulle het begin roep na 
God vir verlossing. Let op, die weg wat God sal voorsien, is 
wanneer ons in God se Woord is. Israel het God se Woord 
gehad dat hulle daar sou uitgaan, eendag. Dus, hulle het 
na God gaan roep, volgens die wil van God, vir God om te 
voorsien wat Hy beloof het om te doen.
87 Daar het julle dit. Bid jy vir iets wat buite die wil van 
God is, kan jy nie geloof daarvoor hê nie. Maar wanneer God 
enigiets belowe, glo ek dat Hy Sy Woord sal hou. So, hulle het 
geweet.
88 Dis waarom Abraham geweet het dat God hom gaan verlos, 
op een of ander manier, omdat Hy beloof het dat deur Isak, al 
die nasies in die wêreld geseën sou word.
89 Die kinders van Israel, onder in Egipte, hulle het geweet 
God het vir hulle verlossing belowe, dus het hulle gaan bid vir 
die belofte.
90 Jy sê: “Broer Branham, as ek van Goddelike genesing 
geweet het, dat God dit beloof het!”
91 Goed, kom ons vat dit net vir ’n oomblik, Jakobus 5:14. 
As daar nie ’n genesingsveldtog êrens in die stad is nie, het 
hy gesê: “As daar enige onder julle is, siek, laat hom die 
ouderlinge van die kerk roep; salf hulle met olie, en bid oor 
hulle. Die gebed van geloof sal die siekes red.” Dis God se 
Woord, God se voorsiene weg. Dis reg.
92 Let op toe Israel begin roep. God het begin luister, en het 
’n uitweg voorsien; het Moses na hulle toe gestuur. Hoe vreemd 
was dit nie, na om verlossing geroep is; en toe verlossing na 
hulle gebring is, sien hulle dit nie raak nie, en weier dit, en 
moes vir nog veertig jaar ly.
93 Is dit nie tipies van vandag nie? God sal iets vir jou bring, 
en jy raak bang daarvoor.
94 God het die Heilige Gees gestuur na julle mense wat nie 
van al hierdie formele kerk, ritualistiese godsdiens gehou het 
nie. God het vir julle die Heilige Gees gestuur; groot groepe 
van hulle is bang Daarvoor.

95 Die dissipels was op die punt om te sink, een nag, in ’n 
skuitjie, en dit het rondgedobber op die see, en hulle het om 
hulp geroep. En toe hulle die enigste Mens wat die golwe kon 
laat bedaar, sien kom het, was hulle bang vir Hom en het 
gedink Hy is ’n spook. Die enigste hoop wat hulle gehad het; 
hulle was bang Daarvoor.
96 Daar sit vanaand mans en vroue hier, met kanker, 
hartprobleme, gevaarlike siektes, sonder twyfel. En die enigste 
hoop wat jy het…nadat jou dokter gedoen—gedoen het al wat 
hy kan doen. Jy’s net bang om uit te reik en Hom te vertrou.
97 Moenie bang wees nie. Neem Sy Woord. Staan net daar. 
Dis God se voorsiene weg vir jou. God het jou vanaand 
hierheen gestuur, met daardie doel. Hy het jou nooit vanaand 
hierheen gestuur vir my om vir jou te bid nie. Hy het jou 
vanaand hierheen gestuur, om Sy voorsiene weg te aanvaar, 
Jesus Christus, die Sondoffer vir sonde en siekte. Ek hoop julle 
begryp dit.
98 Let op, hulle het geroep om verlossing. God het vir hulle 
verlossing gestuur. Hulle moes weer veertig jaar wag om dit te 
ontvang.
99 In die wildernis het God belowe Hy sou alles voorsien 
wat hulle nodig het. Hulle het sonder brood geraak. En 
dieselfde Jehova-Jireh: “God sal die offerhande voorsien,” aan 
Abraham; was vierhonderd jaar later steeds Jehova-Jireh, om 
alles te voorsien wat Sy kinders nodig gehad het.
100 Hier is dit. Ek wil hê dit moet diep aan die linkerkant, 
onder die vyfde rib, ingaan. Luister. Hy is steeds Jehova-Jireh, 
die Here se voorsiene offerhande. Aanvaar Dit. Moenie net 
probeer om dit uit te redeneer nie. Moenie probeer redeneer 
nie; jy kan nie redeneer nie. God se weë kan nie uitgevind word 
nie. Jy beredeneer God nie. Jy ken Hom nie deur kennis nie. Jy 
ken Hom nie deur geleerdheid nie. Jy ken Hom net deur een 
ding, geloof. Jy kan nie redeneer nie. Dit is onredelik om te 
glo dat jy dit sou kon uitredeneer. Jy kan nie. Jy moet dit net 
aanvaar.
101 Let op, weereens, in hierdie groot, ontsaglike tyd. Hulle het 
sonder brood geraak. Wat gaan hulle doen? As God vir hulle 
gesê het hulle gaan na die beloofde land, hang dit van God 
af om vir hulle te sorg tot hulle daar aankom. En die einste 
Jehova-Jireh was reg by hulle. En toe toe hulle sonder brood 
raak, het Jehova-Jireh ’n weg na brood voorsien, die hele pad 
deur die wildernis. Manna het uit die hemel gereën.
102 Hulle het sonder water geraak. Watter nut het 
bekommernis? Jehova-Jireh, die Here se voorsiene offerhande, 
was reg by hulle. En hy het die rots geslaan. En hulle het 
daarmee gepraat, van toe af aan, en waters het oorvloediglik 
gekom. Het al hulle beeste water gegee, duisende gellings per 

sekonde, uitgestroom uit ’n rots in ’n droë woestyn. Onredelik, 
is dit nie? Maar God het voorsien. Jy redeneer nie hoe Hy dit 
doen nie. Hy doen dit maar net omdat Hy gesê het Hy sou.
103 Hoe sou ’n pasiënte, lê, sterwend met kanker, die beste 
dokters sê dat daar glad geen hoop is nie, hoe sou hulle kon 
gesond word? Dis onredelik. Maar Hy is Jehova-Jireh, die Here 
se voorsiene offerhande. Hoe pragtig!
104 Eendag, het hulle siekte in die laer gekry. Hulle het geen, 
waarskynlik, geen mediese personeel en behandelings gehad 
nie. Wat was…Moses daar met daardie hele groep mense, 
omtrent twee miljoen van hulle, oud en jonk, en siek en alles; 
toe hulle uit die wildernis uitgekom het was daar nie ’n swakke 
onder hulle nie. Maar let nou op toe hulle daar was, en hulle 
gesondig het, en slange hulle begin byt, was daar niks wat 
hulle kon doen nie. En God, en terwyl hy Moses met Hom 
praat, het ’n versoening voorsien; het vir Moses gesê: “Gaan 
haal ’n stuk koper. Maak ’n slang daaruit, en sit dit op ’n paal. 
En dit sal gebeur, wie ook al na hierdie slang kyk, sal gesond 
gemaak word.”
105 Pragtige tipe, weereens. Die koper, die slang self, het 
gespreek van sonde alreeds veroordeel; Eden, toe God die 
oordeel uitgespreek het oor die slang, is dit alreeds geoordeel.
106 Die koper spreek van Goddelike oordeel, op die koper 
altaar waar die diere se liggame verbrand is. Nadat die bloed 
geneem is; elke nege-uur in die oggend, twaalfuur, en drie-uur 
in die middag, is gellings bloed op hierdie altaar gegooi, oor 
die liggame van die dooie diere, swart rook het opgestyg. Elke 
Jood in Palestina het voor sy voete geval, en sy hande Hemel 
toe; en, soos daardie rook opgestyg het, het sy gebede daarmee 
saam gegaan. Goed. Goddelike oordeel; die liggame verbrand 
op ’n koper altaar.
107 Net soos in Israel, toe Agab Israel laat sondig het. En 
Elía het uitgegaan om na die hemele te kyk; drie jaar en ses 
maande, geen reën nie. Hy het gesê: “Dit lyk soos koper,” 
Goddelike oordeel.
108 In Openbaring, toe hulle Jesus gesien het, in Openbaring 1: 
“Sy voete het gelyk soos koper,” Goddelike oordeel.
109 Die slang het van Goddelike oordeel gespreek, en om God 
te versoen. Sy oordele is Goddelik. En, dan, die paal het die 
kruis voorgestel. En die slang het Jesus voorgestel, die lieflike 
Here Jesus; Hy het neergedaal en is sonde gemaak. God Self 
het Homself geopenbaar in ’n liggaam, gemaak soos sondige 
vlees, om siekte en sonde van die wêreld weg te neem. Hoe 
pragtig! Daarin het Hy ’n weg gemaak. Jesus het gesê: “Soos 
Moses die koperslang in die wildernis verhoog het, so moet die 
Seun van die mens verhoog word.”

110 Nou waarvoor is die koperslang verhoog? Om ’n 
saamgestelde rede. Hulle het gesondig en was siek. Nou, toe, 
is Jesus verhoog: “ter wille van ons oortredinge deurboor; deur 
Sy wonde het daar vir ons genesing gekom,” saamgestelde 
rede. En dit is steeds net so werklik, vanaand, vir Christus om 
die siekes te genees, as wat dit is om die sondaars te red.
111 Meer van ’n wonderwerk vir Hom om ’n sondaar te red; Hy 
moet sy weë verander. En, sekerlik, nadat hy alreeds verander 
het, sal hy weet hoe om God te glo vir sy genesing. Sien wat ek 
bedoel?
112 ’n Ander pragtige tipe, gou, dink ek toevallig, in die Boek 
van Rut. Baie van julle loop bo-oor daardie Boek; dink nie, 
sonder te dink wat dit is. Dis een van die allergrootse verhale 
daarin, van ’n tipe van Christus, in die hele Ou Testament.
113 In die 1ste hoofstuk van—van die Boek van Rut. Naómi, 
die woord Naómi beteken “aangenaam.” Sy, haar man, en 
haar twee seuns het Palestina verlaat, tipe van die kerk. En 
hulle het Palestina verlaat, daar na die land Moab toe gegaan. 
En daar was hulle kleinboere, buite die tuisland. Dis die 
simbool van om af te dwaal, soos Israel het. Enige Jood wat 
Palestina verlaat het, was buite die wil van die Here. God het 
Palestina vir die Jode gegee, en gesê: “Bly daar.” En Rut het 
uitgegaan…of, nie Rut nie, maar Naómi.
114 En haar twee seuns is getroud. En al die mans het gesterf; 
haar man en die twee seuns. Sy het begin teruggaan na haar 
huis toe. Haar skoondogters het ’n ent van die pad met haar 
saamgegaan. Een van hulle het haar oë opgeslaan en na 
haar tuisland teruggekyk; sy het teruggegaan. Maar Rut, die 
Moabitiese, sy wou nie gaan nie. Sy het haar skoonmoeder 
liefgehad.
115 Sy het gesê: “Gaan na jou mense toe terug. Ek’s oud. En as 
ek nog kinders sou hê, wel…” Julle ken die wette, hoedat dit 
in daardie dae moes wees, julle Bybelstudente. Het gesê: “As ek 
’n kind sou hê, sou hy…jy sou te oud vir hom wees wanneer 
hy groot geword het. So gaan terug, en kan hertrou.” O, ek hou 
hiervan.
116 Naómi, nou, die tipe van die Joodse kerk. Rut, die tipe van 
die Heidense Kerk. Let op. En nou, hier kom sy terug, sien.
117 Rut, synde ’n Heiden, heidense aanbidder, sy het teruggekyk 
en sy het gesê: “Ek sal saam met u gaan. Waar u lewe, sal ek 
lewe. Waar u sterf, sal ek sterf. Waar u begrawe word, sal ek 
begrawe word. Laat u God my God wees.” Dis die Heidense 
Kerk wat verlossing aanvaar deur Jesus Christus ons Here. Let 
op watter pragtige prentjie! En wens ons het nou tyd gehad.
118 Die 2de hoofstuk, in Rut, openbaar haar tyd om terug te 
keer, wanneer sy net mooi in die oestyd, garsseisoen, terugkom. 

En toe sy gesien het, daar in die tuisland gekyk het, het sy 
geween: “Ek het net verlang om in Palestina in te kom!” Sien, 
hulle het gehuil toe hulle die tuisland sien.
119 Daardie Jode wat, by die duisende, in Palestina instroom. 
Dis die kalender van die dag, broer.
120 Ek sê julle, ons leef aan die einde van die pad. Ek sou nie 
die minste verbaas wees dat daar baie mense hier sit, in hoë 
ouderdom, wat die tyd sal sien, wanneer daar nie een steen op 
’n ander sal oorbly, in Louisville, Kentucky, nie. Dit mag binne 
nog ’n jaar wees. Ek weet nie; moenie sê ek het ’n jaar gesê 
nie. Ek weet nie; niemand weet nie. Maar ons is by die einde 
van die pad. Dit weet ek. Daardie waterstofbomme en goed is 
gereed om te ontplof, enige tyd.
121 Die Jode gaan na Jerusalem toe terug. En die sespunt-
ster van Dawid, die oudste vlag in die wêreld, wapper oor 
Jerusalem, die eerste keer in tweeduisend jaar. Tekentyd!
122 En, let op, net soos Naómi, wat alles verloor het wat sy 
gehad het, en teruggekeer het net mooi in die garsseisoen.
123 En Palestina, vandag, raak aan die blom soos ’n roos. 
Sommige van die grootste dinge word gevind, rykdomme van 
al die lande van die wêreld; chemikalieë, gevind in die Dooie 
See, van onskatbare waarde. Palestina, grootste sitrusland; 
suurlemoene wat vyf pond elk weeg, byna, daar gekweek. Dink 
daaraan, vervul alles God se Goddelike Woord! Gaan huis toe, 
die Jode, keer terug in die garsseisoen!
124 Sy het haar hande omhoog gehou en geween. En hulle het 
gesê: “Hier kom Naómi.”
125 Sy het gesê: “Moet my nie Naómi noem nie, want God 
het dit vir my bitter gemaak,” nie geweet wat sy saam met 
haar gebring het nie. Min weet die Jood dat sy verwerping van 
Jesus slegs die Heiden ’n plek gee om in te kom. O, ek hou net 
daarvan. Let dan op, toe sy haar oë opgehef, en gehuil het.
126 En let op, toe moet hulle kry…Haar hele erfenis is van 
haar af weggeneem, dus moes hulle ’n lewe maak. Rut, wat ’n 
jong, pragtige vrou was, het uitgegaan op die lande van Boas, 
om are op te tel. Dit was wat die kleinboere gedoen het; die 
armes.
127 Wil hê julle moet let op die tipe wat die Kerk is. Dis ’n 
arm Kerk. Rut, wat nou ’n tipe is van die Heidense Bruid, sy 
het uitgegaan agter die oesters, om ’n paar halms op te tel wat 
’n bietjie koring daaraan het; stroop dit so af, in ’n sak, vir ’n 
lewe. Tel are op, kaalvoet, in die lande van Boas.
128 En Boas was die heer van die oes, stel Jesus Christus die 
Seun van God voor, let op, die groot Here van die oes. En hy 
het uitgekom, om na sy lande te kyk. Hy het die are-optellers 



GOD HET ’N VOORSIENE WEG 17

gesien daar; hy het die maaiers gesien. En toe hy sy oë na 
Rut opgeslaan het, het hy op haar verlief geraak; Christus, 
met Sy Kerk.

 Hy het gesê: “Wie is hierdie dame wat are optel in die 
land?” Hulle het gesê: “Rut. Het haar teruggebring.”
129 Die Joodse kerk, onder die leiding van die Vuurkolom, 
onder die leiding van Jehova, het ’n weg gebaan, van die Ou 
Testament, vir die Heilige Gees Christen van die Nuwe. Het 
Haar met hulle saamgebring. O, het ons tyd gehad om bietjie 
hierby stil te staan, let op, het teruggekom.
130 Toe het hy gesê: “Laat haar hierheen kom en in die skadu 
sit, en van die kos eet saam met ons.” O, as ons tyd gehad het 
om ’n bietjie klem daarop te plaas.
131 Let op, toe, het Boas na haar gekyk, gesien sy is “’n 
deugsame vrou.” Dit moes beslis heiligheid gewees het. Toe 
het hy rondgestap en vir al die maaiers gesê, hy het gesê: “Nou, 
julle, wanneer hierdie jongdame agter julle aankom,” laat haar 
nie daarvan weet nie, het gesê: “maar nou wanneer sy agter jou 
kom, laat val elke nou en dan ’n ekstra handvol sodat sy dit 
kan kry.” O, goeiste!
132 Gaan rond, hou ’n diensie hier, en ’n huisbiduur, uitgelag, 
gespot deur die ander, die ander maaiers. Tel ’n halm op hier 
en daar, en slaan dit uit. Kry ’n seëninkie hier, en ry vyftig myl 
vir nog een. Maar ek is so dankbaar vir ’n yslike groot handvol, 
nou en dan, wat die klein wedergebore Kerk vind by ’n outydse 
herlewing, ’n handvol.
133 Sy het dit opgetel, skat ek, en sê: “Geseënd sy die Here.” 
Het dit uitgeslaan. En teen die aand het sy ’n sakvol gehad.
134 Boas, wat Christus voorstel, gaan stad toe, gou. Hy wou 
nie hê hierdie meisie moet wegkom nie. Het gesê: “Aan wie 
behoort sy?”

 Het gesê: “Naómi.”
135 En die Ortodoks-Joodse kerk het geboorte gegee aan die 
Heidense Kerk. Dis reg.

 Gesê: “Wie is sy?”

 Gesê: “Sy is Naómi.” Toe gaan sy…
136 Toe gaan hy daarheen. Hy het gesê: “Nou, ek sal al haar 
besittings moet loskoop.” Nou, die wet van lossing in die Ou 
Testament, dat dit ’n verwante losser moet wees. Die—die wet 
het vereis, nie enige persoon kon ’n verlore eiendom loskoop 
nie, maar dit moes iemand wees wat familie is; en dan iemand 
wat in staat was om los te koop, waardig genoeg om te verlos, 
finansieel in staat.

137 Hoe pragtig! O, goeiste! Christus, waardig, dubbel 
waardig! Die Koning van die Hemel, sien die klein, Heilige 
Gees-vervulde Kerk, laat nou en dan ’n handvol val.
138 Let op, die enigste wyse waarop God kon loskoop, God 
moes neerdaal en verwant aan ons gemaak word. God was 
in Gees. God het neergedaal en vlees geword. “God was in 
Christus, het die wêreld met Homself versoen.” Dan, ten einde 
die mens los te koop, moes Hy mens word, verwant. Kan julle 
julle voorstel Godheid daal neer, word vlees gemaak? Liefde!
139 Wat sal ’n jongman nie doen vir sy jong bruid wat hy as ’n 
liefling wil hê nie? Hy is blind. Hy sal enigiets doen. Ja, meneer. 
Hy wil haar hê. Niks kan hom keer nie; hy gaan haar kry.
140 Dis hoe God gemaak het toe Hy die Kerk gesien het. Hy het 
Haar liefgekry. Niks gaan keer nie. Hy was bereid om Sy lewe 
te gee, en God het afbeweeg in ’n liggaam van vlees. Waardig, 
die Koning van die Hemel, verwant gemaak. Toe het God, 
nadat Hy in die vlees gekom het, in Jesus Christus, ’n verwante 
Losser geword.
141 Hou Boas dop. Nou, voor hy haar kon kry, moes hy vra of 
daar enigiemand was, naby familie, wat dit kon neem, haar 
neem. So ten einde…Daar was niemand wat dit kon doen 
nie, toe moes hy ’n openbare getuienis voor Israel aflê, dat hy 
Naómi losgekoop het. En hy het Naómi losgekoop, ten einde 
Rut te kry. O, goeiste!
142 “Hy het na Sy eie gekom, en Sy eie het Hom nie aangeneem 
nie.” Maar hy moes Naómi loskoop, om Rut te kry. Sien? 
O watter pragtige prentjie! Sê vir my God se Woord is nie 
geïnspireerd nie? [Broer Branham dui sy Bybel aan—Red.] Elke 
deel Daarvan, spreek van die Koms!
 En Rut, wagtend.
143 En Boas, die koning van die oes, of die heer van die oes, 
gaan buite die poorte, en roep al die oudstes van die stad; 
en het ’n openbare verklaring gemaak, buitekant die poort. 
Hy het gesê: “Kyk daarna, al julle mense!” Hy het sy skoen 
uitgetrek, dit uitgeskop voor hulle, as ’n getuienis. Het gesê: 
“Ek het, vandag, al Naómi se verlore erfenis losgekoop. En al 
haar besittings is myne, vandag.” O, goeiste!
144 Maak gereed, hier is dit. O, ek voel net iets beweeg. Let op, 
Christus, voor die oudstes van Israel, uitgelei buite die poorte 
van die stad, en het ’n verklaring gemaak. “Ter wille van ons 
oortredinge is Hy deurboor; deur Sy wonde het daar vir ons 
genesing gekom.” ’n Openbare verklaring, Hy het die Kerk 
verlos van (wat?) haar verlore eiendom. In die tuin van Eden, het 
ons nie enige siekte gehad nie; die tuin van Eden, het ons geen 
sonde gehad nie; die tuin van Eden, het ons geen dood gehad 
nie. “En God het die wêreld so liefgehad, Hy het Sy eniggebore 

Seun gegee,” het ’n verklaring buite die poort gemaak, dat Hy 
’n uitweg voorsien het vir almal wat wou kom. Watter pragtige 
prentjie! Ek hoop julle kan dit sien. Die Here sy nou geseënd!
 En soos ek kon sien, dalk, raak my tyd nou op.
145 God maak ’n voorsiene weg, en Hy het dit in Jesus 
Christus gemaak. Toe Jesus teen Gólgota se heuwel opgegaan 
het, gewond, bloeiend, die kruis wat die bebloede voetspore 
uitvee soos Hy die heuwel uitgeklim het. Het daarheen gegaan; 
openbare verklaring: “Ter wille van ons oortredinge is Hy 
deurboor; deur Sy wonde het daar vir ons genesing gekom.” 
Het gesterf, opgevaar Omhoog. Glo julle dit? [Gemeente sê: 
“Amen.”—Red.] En het geestelike gawes teruggestuur na die 
Kerk, ’n voorsiene weg gemaak. En hierdie vreugde wat ons 
nou in ons harte het, is slegs die paaiement, die waarborggeld, 
vir wat dit sal wees wanneer ons volledig losgekoop is. En 
hierdie Goddelike genesing wat ons nou het is die waarborg vir 
ons verlossing van ons liggaam. Ons is losgekoop. God het ’n 
voorsiene Offerhande gemaak.
146 Ek moet ophou, vriende, omdat mense opstaan en uitgaan.
147 Ek het vir my vrou gesê, nou die dag: “Ek het gepreek in 
omtrent, ek weet nie hoeveel verskillende nasies nie, in elke 
stad dwarsdeur die Verenigde State. En Louisville, Kentucky is 
die enigste plek wat mense ooit opgestaan en uitgestap het as 
ek gepreek het.” Dis reg, huis, sien, enigste plek waar ek ooit 
gesien het.
148 As enigiemand dit opgelet het, wat in ander dienste saam 
met my was, steek op julle hande, oor die gebou heen. Sekerlik.
149 Omheen, oral anders, en het dit nêrens anders gehad in my 
lewe behalwe hier in my eie tuisplek, Louisville, Kentucky nie. 
Mense staan net op en gaan uit, wanneer jy die Evangelie gaan 
lê reg op die kaplyn. Hulle sal dit doen. En ek het dit nooit 
êrens anders gehad, enige plek in die wêreld, waar ek ooit was 
nie; selfs na Afrika, al die ander plekke, Swede, Noorweë, waar 
tien duisende gesit het. Na my beskeie mening, het ek nooit 
een keer een persoon sien weggaan, opstaan en uitgaan, terwyl 
gepreek word nie; net juis hier.
150 Julle sien, vriende, hierdie week het ek hard geveg om te 
probeer om sommige van die mense te oortuig, dat…
151 Jesus Christus se Woorde, maak nie saak wat Dit is nie, 
moet reg wees. Hy het gesê: “’n Profeet is nie sonder eer nie, 
behalwe onder sy eie mense, sy eie streek.” En dis presies reg. 
Hulle wil Dit net nie ontvang nie. Ek weet nie waarom nie. 
Jesus het so gesê, en dit handel dit af. Ek het mense oor hierdie 
land, wat amper gewillig sou wees om vir my te sterf. Hulle het 
my lief. Maar in die algemene gelding, dis God se Woord; en 
God moet Sy Woord hou, ten einde God te wees. Dis reg.

152 En enigiemand wat tevore in die dienste was, behalwe hier, 
het ons die minste tekens en wonders gehad wat gedoen is in 
enige diens wat ek ooit gesien het van hierdie—hierdie duur. 
Gewoonlik is daar blindes, dowes, stommes, kreupeles, en 
alles, rystoele opgestapel in die hoek, en mense kom êrens, en 
beddens en draagbare.
153 En daar is slegs, sover ek weet, het daar twee mense hier 
gesit. Ek het een van hulle gesien, tevore, hierdie seun hier, wat 
daar sit. Het die Heilige Gees oor hom sien staan nou die aand, 
het baie naby gekom…Ek sou sy genesing kon uitspreek, en 
net toe ek…voor ek met die preek klaar was; maar ek het Dit 
sien terugval weg van hom af, begin…Iets het sy plek daar 
gekruis en Dit van hom af weggehou. Is die enigste persoon 
wat ek gesien het selfs beproef op enige manier, buiten ’n paar 
dowe mense, of iets wat na die platform gekom het, waarvan 
hulle my vertel het. Ek weet nie. Maar daar is dit. Dis tuis. Dis 
onder jou mense.
154 Nou, aan my goeie vriend, Mnr. McSpaddin, Mnr. 
McDowell, en diegene wat in die gebou sit, vanaand, vir wie ek 
dit probeer vertel het. En julle mense by Jeffersonville, uit die 
Tabernakel, sien julle waarvan ek praat? Jy kan nie die Woord 
van God verander nie. Dit sal vir ewig so wees, omdat Jesus so 
gesê het.
155 Nou, en aan die mense wat my gesoebat het om na die 
tabernakel toe terug te kom, sien julle waarom? Is waarskynlik 
vyftig mense gered hierdie week, hierrond, in ’n herlewing; 
miskien nie soveel nie, miskien nie tien nie, vir al wat ek weet. 
Waar, gewoonweg, oor agt dae, sou dit opbou in die honderde 
en honderde en honderde, êrens anders. Sien? Sien die verskil? 
Dis tuis. Dis onder jou mense.
156 Nie omdat hulle my nie liefhet nie, maar omdat Jesus so 
gesê het. “En toe Hy na Sy Eie mense gegaan het, al wat Hy 
kon doen was hande lê op ’n paar siek mense en hulle genees; 
geen magtige werke kon Hy doen nie.” Is dit reg? [Gemeente 
sê: “Amen.”—Red.] Dis aangehaal uit die Skrif. En dis hoe dit 
moet wees. Dis reg. Dit is in elk geval nie ek nie. Dis Hy. Dis 
net Hy. As ek ’n geneser was…
157 Ek het ’n broer wat in die hospitaal lê, vanaand, wat God 
my gewys het, ’n jaar gelede. En ek skat daar’s tweehonderd 
getuies net hier, van die seun goed en gesond. Maar God het 
’n visioen gestuur en gesê: “Hy gaan.” En maak nie saak wat 
gebeur nie, hy gaan.
158 Die dokter het gesê, nie lank gelede nie: “Ons kan hom 
red.” Maar hulle het nie, en hulle sal nie.
159 Ek het die Heilige Gees sien kom, die visioen vertoon, en 
het sy graf gemerk, en gesê: “Hy is die volgende een.” En dis 
hoe dit sal wees. Hoeveel het my dit hoor sê, ’n lang, lang, lang 

tyd gelede? Steek op julle hande. Dis reg, toe die seun groot, 
fris, en gesond was. Hy moet net gaan. Dis al. Hoe? As ek ’n 
geneser was, sou ek hom genees. Dis my eie, my eie broer.
160 Maar wanneer God gesê het, sal God Sy Woord hou. 
En dis waarom ek weet wat, SO SPREEK DIE HERE. Ek 
sal Daarvoor sterf, want Dit is God se Woord en Hy sal Dit 
hou. Hy het ’n Weg voorsien, en ek is bly om Dit vanaand 
te aanvaar, die Here Jesus Christus. Is julle nie? [Gemeente: 
“Amen.”—Red.] Mag Sy Ewige seëninge op julle rus.
161 En weereens sê ek, God se voorsiene Offerhande, vanaand, 
die uitweg, is deur Jesus Christus. [Leë kol op band—Red.] Toe, 
Jesus Christus het ’n kerk voorsien vir die ongelowiges, dat 
hulle kon inkom en die manifestasie sien van Sy opstanding, en 
sonder ’n sweem van twyfel weet dat Hy uit die dood opgestaan 
het. Jesus het opgestaan uit die dood, ’n voorsiene weg gemaak, 
vir wie ook al mag kyk en lewe. Maar as jy weier om te kyk, hoe 
kan jy anders as sterf? Jesus het gesê: “As julle nie glo dat Ek Hy 
is nie, sal julle in julle sonde sterf.” Dis waar.
162 Vriende, ek het altyd ’n balans probeer hou van die pad. 
Jy gaan ver heen oor formalisme, net so formeel en ritualisties 
as hulle kan wees, mense gryp na hierdie klomp. Dan as jy 
nie oppas nie, sal jy heel afgaan aan die ander kant, en net so 
fanaties wees as jy kan. Maar daar’s ’n middel van die pad, 
waar die ware, suiwer, gesonde Evangelie verkondig word, en 
God beweeg daarin, bevestig die Waarheid. “Nou is die poort 
en smal is die weg, net maar weinig sal hulle wees wat Dit 
vind.” Goed.
163 Aan julle groepie mense hier vanaand, wat hier sit, mag 
God se liefde julle vanaand oorskadu. En veral die siekes, 
behoeftiges, ek bid dat daar nie een van julle sal wees wat 
nie gesond huis toe sal gaan nie. As ek enigiets daaraan kon 
doen sou ek dit graag doen; maar ek kan dit nie doen nie. Die 
enigste ding wat ek kan doen, is Hom aan julle voorstel, by 
wyse van ’n Goddelike gawe.
164 Nou as ek die Waarheid praat, dat God ’n Offerhande 
voorsien het; en daardie Offerhande, Jehova-Jireh, was Jesus 
Christus. En al sewe die saamgestelde verlossende name het 
in Jesus Christus gelê. Jehova-jireh: “die Here se voorsiene 
offerhande.” Jehova-raffa: “die Here wat jou siektes genees.” 
En Jehova-…“die bannier.” En—en al die ander, sewe 
saamgestelde name, was almal in Christus Jesus. En dit is daar 
waar al die tipes en die skaduwinge, van die Ou Testament, 
almal in Jesus Christus saamgekom het. Hy het die hoogste 
prys betaal, in die Hoogte opgevaar, en het die Heilige Gees 
teruggestuur, vanaand, wat God se voorsiene uitweg vir jou is.
165 [Leë kol op band—Red.]…ons tyd gehad het om daarop in 
te gaan.

166 Ek kan die wyse manne hulle kamele sien oppak, regtig 
haastig. “Waarheen gaan jy, skat?” sê die vrou.
167 “Ek gaan kyk na die jong Koning wat gebore is, ver in 
Palestina.”
 “Wel, jy het nie eens jou kompas gevat nie.” Hy het gesê: 
“Ek het geen kompas nodig nie.”
168 “Hoe gaan jy deur die woestyne, en valleie, en heuwels, 
sonder ’n kompas?”
169 Hy het na die Ster gewys, gesê: “Ek gaan God se voorsiene 
weg.” Die Ster het hom reguit na Jesus gelei.
170 En luister, voor ons afsluit. God het ’n voorsiene weg hier 
vanaand; nie deur kerk nie, nie deur teologie nie. Maar deur 
die Heilige Gees, sal jou lei na God se voorsiene weg van jou 
heiligmaking, die genesing van jou liggaam, die doop van die 
Heilige Gees, na vreugde, vrede, en alles waaraan jy behoefte 
het. Jesus Christus is God se voorsiene offerhande.
171 En ek sê dat Hy uit die dood opgestaan het, in die Hoogte 
opgevaar het, die Heilige Gees teruggestuur het as God se 
voorsiene weg om die Kerk te lei. Hy het gesê: “Hy sal nie van 
Homself praat nie, maar Hy sal van My getuig,” het Jesus gesê. 
“En wanneer Hy kom, sal Hy julle aan hierdie dinge herinner, 
en julle dinge toon wat sal kom. Want die dinge wat Ek doen, 
sal julle ook doen. Die wêreld sal dit nie sien nie, maar julle sal 
dit sien. Ek sal met julle wees, selfs in julle, tot die einde van 
die eeu.”
172 Hoor dit, Louisville, my laaste Boodskap aan julle! God 
se voorsiene Offerhande is Jesus Christus, die Opgestane wat 
die Kerk hier bemagtig deur die Heilige Gees. Dit is die Lig. 
Wandel julle Daarin, vind rus vir jou siel, genesing van jou 
siektes.
 Laat ons bid.
173 Hemelse Vader, O God, wanneer dag…Daar ver diep 
in my siel, wonder ek, soos ek gemaak word om te wonder, 
oor hierdie groot pragtige nasie van Amerika te sien, en te 
sien daardie groot bomme daar wat oorkant die see opgestel 
word. Bose, goddelose mense wat God ontken, die Here Jesus 
Christus ontken, die Heilige Gees, met al die boosheid en 
kwaadwilligheid, en instrumente wat Satan in hulle gedagtes 
kan stoot om hierdie wêreld te vernietig, te doen presies soos 
U gesê het dit sou: “verbrand dit met hitte.” En selfs die groot 
wetenskaplikes van die wêreld sê: “Binne tien jaar sal daar ’n 
totale uitwissing wees, niemand oor nie, niks wat op die aarde 
lewe nie; weggevee deur die waterstofbom.”
174 O God, manne en vroue sit hier, onvoorbereid vanaand. U 
was, hierdie week, wonderlik vir ons. Ons het gesit in Hemelse 



GOD HET ’N VOORSIENE WEG 23

plekke in Christus Jesus, en ons dank U vir hierdie dierbare 
heiliges in Louisville. God, mag hulle van hierdie diens af 
gaan, met ’n stem van waarskuwing, aan almal hierrond.
175 Dierbare Hemelse Vader, ek bid dat U iemand hierheen sal 
stuur met ’n outydse herlewing, wat die mure om Louisville sal 
afbreek. O, doen dit, God. Mag baie geliefdes gebring word tot 
die reddende kennis van ons Here Jesus Christus.
176 Ek het my bes gedoen, Here Jesus, alles wat ek weet hoe 
om te maak, het ’n stem teen sonde gegee so hard as wat ek 
weet hoe, en U was meer as wonderlik teenoor ons. U het 
elke Woord met tekens en wonders bevestig. Ons dank U. Nou, 
Vader, vir die resultate, dra ons alles aan U op. Laat U wil 
geskied.
177 Seën Broer Cauble, Here, ons broer. Seën sy hele personeel, 
en al die ander predikers. Ons dink aan klein Broer Durban, 
hieronder, en hierdie ander broers hierrond, wat goeie broers 
is; probeer hulle bes om voort te kap teen sonde en boosheid, 
wiskey en drinkery, en tekere ganery, en saamtrekkery, of 
enigiets om die stad heen. Hulle probeer ’n waarskuwingstem 
te laat hoor. God, seën daardie manne en salf hulle met die 
Heilige Gees. Skenk dit, Here. Mag hulle goeie diensknegte 
wees, groot sukses hê met die roep van die mense uit duistenis 
uit, na die wonderbare lig toe.
178 En nou, Here, in die afsluitingsdiens, vanaand, sal U nie 
kom nie? Kom net nog een keer, groot Heilige Gees, Goddelike 
Krag, en oorskadu ons met U seën. En mag die Engel van God 
hier staan by die platform, as ’n getuie van die opstanding 
van God se voorsiene Offerhande, die Here Jesus Christus. En 
mag Hy groot tekens en wonders doen, ter bevestiging van die 
Woord. Want ons vra dit in Sy Naam, U geliefde Seun, Jesus 
Christus. Amen.
179 Mag die Here jou seën, Christenvriend. Nou ek wil vir die 
siekes bid. Ek wil julle nou vra, net vooraf. Is daar een persoon 
teenwoordig in die gebou, wat nie gered is nie, nog nooit, soos 
selfs soveel as bekeer is nie, Christus gevra het om hulle sondes 
te vergewe nie? Ek vra julle openlik, sommer prontuit. En ek 
glo dat julle genoeg van ’n man of vrou sal wees, of van ’n 
seun of dogter, om dit te doen. As jy nog nooit vir Jesus as jou 
persoonlike Verlosser aangeneem het nie, en dit nou wil doen, 
sal jy op jou voete staan as ’n gelowige, en sê: “Ek sal nou, van 
hierdie uur af, ’n gelowige in Jesus Christus wees.” God seën 
jou, meneer. God seën jou, dame. God seën jou, dame. God seën 
jou, dame.
180 Jy bely jou geloof in Jesus Christus, soos jy dit doen. 
Omtrent vyf siele, het hulle vyf minute gelede gesterf, sou in 
swart Ewigheid ingegaan het. As hulle nou sterf, is hulle bedek 
deur die Bloed.



24 DIE GESPROKE WOORD

181 Nog een, waar is dit? Reg agter, God seën jou. Ja, my broer. 
God seën jou, broer. Dit, God seën jou. God seën jou, suster. 
Dis reg. Sommer ou pront…God seën jou, broer, wat Jesus 
aanneem. God seën jou, broer. God seën jou. Bo-op die balkon, 
êrens? God seën jou, suster.
182 Dis wonderlik. O, goeiste! Ek wens ons het ’n bietjie plek 
gehad hier vir ’n outydse belydenisbank en ’n altaaroproep. 
Dis wat ons juis nou nodig het.
183 Hoeveel hierbinne sê: “Broer Branham, ek was ’n sondaar, 
maar nou bely ek, neem in my hart aan, vir Jesus Christus, God 
se voorsiene Offerhande”? Omtrent twee dosyn het opgestaan. 
Sal julle staan en sê…God seën jou. God seën jou, jongman. 
Dis goed. God seën jou. Iemand anders staan, en sê: “Nou neem 
ek Jesus Christus sommer nou aan, as my Verlosser. Ek maak 
hierdie belydenis openlik, voor die mense en voor God, dat ek 
nou God se hulp vir my sonde, Jesus Christus, aanvaar.” Sou 
daar nog een wees, hier, êrens? God seën jou, jongman. Dis 
moedig. God seën jou. Dis goed.
184 Iemand anders wil staan, sê: “Ek aanvaar nou Jesus 
Christus as my persoonlike Verlosser, ek neem God se voorsiene 
offerhande vir my sonde”? God seën jou, pa; ou man, gryskop, 
bewend, staan op om Jesus Christus as Verlosser te aanvaar.
185 Nou, God ken jou hart; Hy kyk reg na jou. God seën 
jou, jongman. Ek het jou daar, met die rooi trui aan, gesien 
opstaan. Goed, iemand anders, staan op en sê: “Ek aanvaar.” 
God seën jou, en jou, die dame en die jong seun daarbo. God 
seën jou. Mag God…
186 Jou naam gaan op die Lam se Boek van die Lewe wanneer 
jy openlik staan voor hierdie gehoor. “Hy wat My sal bely voor 
mense, hom sal Ek voor My Vader en die heilige Engele bely. 
As julle julle vir My skaam hier voor mense, sal Ek My vir julle 
skaam op daardie Dag.”
187 Was jy sondig gewees, en wil vergewe word? Enige ander 
persoon wat nog nie gestaan het nie, en wil staan, net om God 
se voorsiene offerhande vir jou sonde te aanvaar, sal jy staan? 
Sommige…God seën jou. God seën jou. Dis ’n jong soldaat. 
God seën jou hier, ook. Die Here sy met jou, my broer.
188 Wil iemand anders? Goed. God seën jou, dame. God seën 
jou, suster. Dis goed. Wil iemand anders Ewige Lewe hê, deur 
Jesus Christus te aanvaar? God seën jou. Ja. God seën julle, 
drie van julle, bo-op die balkon.
 Is dit nie wonderbaarlik nie? Sowat dertig, of meer, nou. 
Goed.
189 God seën julle. Dis die weg, Jesus aan te neem, God se 
voorsiene Offerhande. Hy is Jehova-Jireh. Goed. Die Here seën 
jou op die balkon, my suster, gee jou Ewige Lewe.

190 Nou vind julle guns by God. Daar is nie ’n Christen 
hierbinne, wat enigiets van God weet nie, of hy weet die laaste 
vyf minute het die atmosfeer volkome verander, in hierdie 
gebou. Dis reg. Sien? Net in die donkerste oomblik, dan kom 
Jesus aan.
191 Iemand anders sê: “Ek neem nou vir Jesus Christus aan. 
Ek…” God seën jou, dame. “Ek neem Hom aan, wil my 
naam geskryf hê op Sy Boek. Ek aanvaar Hom net hier as my 
opperheerser oor my lewe.” God seën jou, meneer. God seën 
jou.
192 Iemand anders, ’n teruggevallene, sal opstaan en sê: 
“Ek was eenmaal ’n Christen, Broer Branham, maar ek het 
weggedwaal, weg van God af. Vanaand, kom ek Huis toe”? 
God seën jou, suster. God seën jou, broer. O, God sien jou. God 
seën jou, dame. God seën jou, broer. God seën jou, suster. God 
seën jou, suster. Dis reg. O, goeiste! God seën jou, broer; ek 
sien jou op die balkon. God seën jou. God seën jou, broer met 
sy hande omhoog. Iemand anders? God seën jou, dame. Dis 
wonderlik. God seën jou, suster. Dis wonderlik. Dis…Hou net 
aan met kom. En God seën jou, suster; ek sien jou staan. God 
seën jou, meneer, daar op die platform, met jou hand omhoog. 
God seën jou.
193 Aan die agterkant, daar ver aan die agterkant, sal iemand 
sê: “Broer Branham, ek het nou teruggeval; ek kom Huis toe. 
Ek aanvaar my hulp, Jesus Christus, die voorsiene offerhande 
vir my afdwaling. Ek kom Huis toe, net vanaand. Ek beslis dit 
net hier, nou en vir ewig. En ek weet dat wanneer…”? [Leë 
kol op band—Red.]

Open wyd U arms vir my,
Heer, ek kom nou Tuis.

Kom nou Tuis, kom nou Tuis,
Nimmer meer te dwaal;
Open wyd U arms vir my
Heer, ek kom nou Tuis.

194 Wonder, of ons dit kan neurie. [Broer Branham begin Heer, 
ek kom nou Tuis neurie—Red.]
195 Terwyl hulle dit neurie, is daar een hier, nog oor, wat wil 
sê: “Here, U sien my waar ek staan. Ek kom nou Huis toe. Ek 
is moeg vir hierdie ronddwalery, versteurde vrede. Ek aanvaar 
U uitweg, Jesus Christus as my Verlosser. Ek kom nou, Here, 
net soos ek is. Ek kom; steek my hand op. Ek gaan opstaan en 
U laat sien, en hierdie gehoor, dat ek nou glo, en ek kom Huis 
toe”? [Broer Branham neurie Heer, ek kom nou Tuis.] God seën 
jou, suster.

Kom nou Tuis, kom nou Tuis, ni-…

196 Wie ook al in hulle hart voel dat hulle Hom wil aanneem, 
staan net op op julle voete.

Open wyd U arms vir my,
Heer, ek kom nou Tuis.

 Gaan net voort, as jy sal, suster.
197 Ek gaan julle nou iets vra. Elke persoon wat opgestaan 
het, ek wil hê julle moet op julle voete staan terwyl ek vir 
julle bid. Elke persoon wat ogestaan het, staan weer, net vir 
’n paar oomblikke. Staan net op, oral in die gebou. Almal wat 
gestaan het, staan weer, oral, balkonne en oral, dat ons kan 
bid. Dis reg. Dis reg. Elkeen van julle wat gestaan het, wat ’n 
ruk gelede opgestaan het. En as daar nog meer is wat saam met 
hulle wil staan, om Christus aan te neem, sal julle nou staan. 
God seën julle.

 Laat ons nou ons hoofde buig.
198 Liewe Hemelse Vader, hierdie kom nou as U kinders. Hulle 
het alreeds gekom. Die oomblik dat die Heilige Gees met hulle 
siel gepraat het, het hulle opgestaan en U aangeneem, en U 
het hulle ewigdurende Lewe gegee. God, seën hulle. Wandel 
met hulle deur die lewe, Vader. Sommige van hulle was U 
diensknegte, vergange tye, maar het weggedwaal; en, vanaand, 
het die Heilige Gees, deur die prediking van die Woord, 
neergedaal en hulle gesalf. En hulle staan nou, neem U aan, 
en gee U dank vir hulle Ewige Lewe wat hulle nou in Jesus 
Christus besit. Dank U, Vader. Mag hulle lewe gelukkig en 
aangenaam wees. Mag siekte wegbly van hulle deur af. En 
mag hulle lang, gelukkige lewens lei; en tot vrede kom, in die 
Koninkryk van God, aan die einde van die wêreld. In Jesus 
Christus se Naam vra ons dit. Amen.
199 God seën julle. En die mense het gesê…[Gemeente sê: 
“Amen.”—Red.] Amen. God seën elkeen. As jy naby iemand sit 
wat opgestaan het; skud hulle hand, Christen, en sê vir hulle 
hoe bly jy om hulle onthalwe is.
200 Ons het nie die plek hier, om hulle rondom die altaar nader 
te roep nie. Ons het net nie die—die ruimte hier om dit te doen 
nie. Die Here seën julle; baie, baie siele.
201 Nou weet julle, volgens die Woord van God, wat op hierdie 
oomblik in die Hemel gebeur het? Engele verheug hulle. Die 
swart vlae van Satan is verslaan; hulle is plat en uitgejaag. En 
die Engele en hulle wit oorwinningsvlae vlieg vanaand deur die 
Hemel, en Glorieklokke lui, lui net melodieë, soos een sondaar 
na Christus kom. Die Here sy geseënd en geprys vir ewig! O, 
goeiste!
202 Ek glo sommer ons gaan nou ’n werklike genesingsdiens hê. 
Ja? Wat? Gebedskaarte? [Leë kol op band—Red.]

203 Ek, by hierdie diens, neem elke gees, in die gebou, onder 
my beheer, tot God se heerlikheid. Waarom ek dit sê, dit plaas 
die Naam van Jesus Christus oor die hele gehoor. As Satan 
onbeheersd sou raak, sal julle sien wat sal gebeur. Hulle sal 
hulle waarskynlik reg by die deur uitdra, uit hierdie wêreld 
uit, sien.
204 Nou, so julle moet gehoorsaam wees. Moenie opstaan en 
rondloop nie. Sit stil. Hierdie siektes gaan van die een na die 
ander. Julle weet, Bybelstudente, dat dit waar is. Sien? Speel 
nie nou kerk nie. En ek is nie verantwoordelik vir kritici of 
ongelowiges nie. Hoor dit! Ek spreek in Sy Naam.
205 Nou, die Engel van die Here, naby, vertrou ek dat God die 
opstanding van Sy Seun sal manifesteer.
206 Kom jy nou nader. Ek veronderstel, suster, ek en jy wat 
hier bymekaar staan, dat ons vreemdelinge vir mekaar is. Ek 
ken jou nie. Ek het jou nog nooit gesien nie. Maar God ken 
ons albei. Jy’s net ’n persoon wat uit die gehoor nadergebring 
is. Sommige van hulle het jou ’n gebedskaart gegee, het ’n 
nommer daarop gehad. Jy het net jou nommer gekry, en dit is 
geroep, en hier is jy.
207 En jy hoef nie die gebedskaart te hê nie. Enigeen wat 
in die gehoor sit, begin net bid; kyk of die Heilige Gees nie 
net dieselfde vanaand is, wat op die kerk is, as wat op Jesus 
Christus was nie. Kyk of Dit nie is nie. As Dit nie is nie, as Dit 
nie is nie, dan het ek die Evangelie wanvoorgestel vir julle, 
dan het ek ’n vals getuie van die opstanding geword. As God 
dit bevestig om die Waarheid te wees, dan het ek die Waarheid 
vertel, en het God gesê dis die Waarheid.
208 Nou, die dame hier, ’n vreemdeling, haar nog nooit in my 
lewe gesien nie. Sy het my nog nooit gesien nie, skat ek. Ons 
het pas hier ontmoet, dis al. Ek ken haar nie. God ken haar 
wel.
209 Nou, toe ons Here Jesus hier was, het Hy op ’n keer met 
’n vrou gepraat, wat Hy nog nooit in Sy lewe gesien het nie. 
Sy het ’n bietjie water by die put kom haal. En Hy het gesê: 
“Bring vir My water om te drink.” En Hy het lank genoeg met 
haar gepraat om haar gees op te vang, toe het Hy haar vertel 
waar haar probleem was.
 En sy het gesê: “Wel, ek merk op dat U ’n profeet is.”
210 Nou, Jesus het gesê: “Die dinge wat Ek doen sal julle ook, 
reg tot aan die einde van die wêreld.”
211 ’n Man het in Sy gebedsry gekom, eenkeer; hy was ’n 
regverdige man. Hy het gesê: “Jy is ’n Christen, ’n goeie man, 
’n eerbare man.”
212 Hy het gesê: “Wanneer het U my geken, Rabbi?” Of: 
“Eerwaarde, Leermeester,” hoe jy dit ook al interpreteer.

213 Hy het gesê: “Voor Filippus jou geroep het, toe jy onder die 
boom was, het Ek jou gesien.” Met ander woorde: “Jy het gebid 
voor jy na die diens gekom het, en Ek het jou dit sien doen.”
214 Hy het gesê: “U is die Seun van God. U is die Koning van 
Israel.”
215 Nou as Jesus uit die dood opgestaan het, dan sal Hy 
dieselfde doen.
216 Nou, gehoor, nou is Hy hier, die Engel van die Here. [Die 
suster het gesê: “Amen.”—Red.] Jy is bewus daarvan, dat iets 
net toe gebeur het. [Die broer het gesê: “Amen.”] Is dit nie 
waar nie? [“Amen.”] Dis waar. Is Dit hier?
217 Nou, om jou te genees, sou ek nie kon nie. Jou lewe sou jy 
nie kon wegsteek nie, want jy’s nie in die teenwoordigheid van 
jou broer nie; dis in die Teenwoordigheid van Hom. Is dit nie 
die waarheid nie? En jy glo Hom met jou hele hart, dat God 
ons hierheen gestuur het om jou te probeer help. Buiten siek 
te wees, self, het jy ’n geliefde wat siek is. [Die suster sê: “Dis 
reg.”—Red.] Dis jou man. Hy het ’n breuk, het hy nie? Ja. Julle 
is albei genees. Julle kan nou huis toe gaan. God sy met julle en 
seën julle. God seën jou, suster.
 Eenvoudige geloof het die vrou aangeraak en genees.
218 Kom. Aangename kennis, suster? Veronderstel ons is 
vreemdelinge vir mekaar. Ons ken mekaar nie. Nou, ek is net 
jou broer. Dis vir jou baba, is waarvoor jy hier is. ’n Donker 
skadu hang oor die baba. Sy siekte is ongeneeslik, sover dit die 
dokters aangaan. Glo jy Hy sal vir my openbaar wat met die 
baba verkeerd is? [Die suster sê: “Ja.”—Red.] Met jou hele hart, 
glo jy dit? [“Ja, meneer.”] Daar was een of ander soort van ’n 
hospitaalondervinding. [“Ja.”] Die baba het ’n operasie gehad. 
[“Ja, meneer.”] En dit is iets in die ingewande. En daar’s ’n 
soort van ’n been of iets daar wat verkeerd is. En die baba 
het nou ’n vergrote lewer. [“Ja.”] Is dit nie waar nie? [“Ja, 
meneer.”] Dis die waarheid, is dit nie? [“Ja, meneer.”]
219 Nou, dit was nie ek wat dit gesê het nie. Dit is net ten volle 
aan Jesus Christus oorgegee. En Sy Teenwoordigheid is hier. 
Nou al ding wat ek kan doen, is God vra vir jou baba. Aanvaar 
jy die baba se genesing? [Die suster sê: “Ja, meneer.”—Red.]
220 Christus, Seun van God, wees genadig vir hierdie 
sterwende kind. Mag hy nog vanaand gesond gemaak word. 
Skenk dit, Here Jesus, dat U seëninge op hom kom en hy 
gesond sal wees, want ek vra dit in Jesus Christus se Naam. 
Amen.
221 God seën jou, moeder. Laat my hoor van die baba, 
wat—wat gebeur het. Jy gaan ’n verskil in hom vind, binne die 
volgende vier-en-twintig uur. Nou onthou wat ek vir jou gesê 
het. Hy Wat weet wat was, weet wat sal wees. Goed.

222 Kom, dame. Glo jy met jou hele hart? Glo jy dat die Here 
Jesus Christus hier is om te genees en gesond te maak? Glo jy 
my as Sy dienskneg? [Die suster sê: “Ek glo dit.”—Red.] Jy’s 
bewus daarvan dat jy in die Teenwoordigheid van Iets buiten 
die mens is, en dis Sy Gees.
223 Die gehoor verstaan dit dalk nie. Maar hou die uitdrukking 
dop op die pasiënt se gesig wanneer hulle hier naderloop. Nie 
omdat dit ek is nie; ek het niks daarmee te doen nie. Ek is 
net ’n stem. Maar hierdie vrou hier, of enigeen van die res, 
verstaan en weet dat daar iets bonatuurliks hier is. En jy kan 
dit as ’n wonderwerk beskou. Wat is ’n wonderwerk? Iets wat 
nie verstaan word nie.
224 Nou, die vrou, ’n vreemdeling vir my, en ek vir die vrou; 
ken nie mekaar nie; eerste maal in die lewe te ontmoet, 
miskien. Maar God het ons albei gevoed vandat ons gebore is.
225 Dame, glo jy dat, dieselfde Here Jesus wat met die vrou by 
die put gepraat het, wat ek vanaand hier verteenwoordig het, 
wat driehonderd…of honderd-en-drie siele Hom as Verlosser 
aangeneem het? Glo jy nou dat Hy jou hart ken, en alles weet 
wat jy gedoen het? As Hy aan my sal openbaar wat jy nou 
begeer, sal jy dit aanvaar? [Die suster sê: “Ek sal.”—Red.] 
Neurose. [“Dis reg.”] Is dit reg? [“Dis reg.”] Glo jy my nou? 
[“Glo dit beslis.”] Nou hier is iets anders. Jy’s geïnteresseerd 
in ’n geliefde, wat ’n seun is. [“Dis reg.”] En daardie seun het 
hartprobleme. [“Dis reg.”] En hy’s ’n lid van ’n kerk hier in 
Louisville. [“Dis reg.”] ’n Baptiste kerk. Gaan, die Here Jesus 
seën jou en skenk aan jou die begeerte van jou hart. Amen.
226 [’n Broer op die platform sê: “Sê: ‘Prys die Here!’” 
Gemeente sê: “Prys die Here!”—Red.]
 Wees net eerbiedig; aanvaar, glo.
227 Nou ek sien ’n dame, gekleurde dame, sit, bid. Sy het 
nierprobleme. Jy het dit nie nou nie, dame. Jou geloof het jou 
gesond gemaak. Staan op. God seën jou. Glo net met jou hele 
hart, en jy sal dit hê.
 Die Heilige Gees, Nuwe Testament-godsdiens! Amen.
228 Jy glo daardie bloeddruk sal jou verlaat, meneer; wat daar 
sit, na my kyk? Ja. Goed, jy kan dit hê. God seën jou.
 Glo Hom net.
229 Jy moet geloof hê, suster, wat daar sit en kyk na hierdie 
kant toe, bid, ook. Het iets met jou keel verkeerd, het jy nie? 
Sit reg agter, agter daardie dogtertjie daar. Glo jy dat God jou 
sal gesond maak, die dametjie wat hier sit? Jy sit daar en bid 
dat ek iets vir jou moet sê. Ek weet dis jou keel-aandoening. 
Jy het geen gebedskaart nodig nie. Jy het net nodig wat jy het, 
geloof. Aanvaar jy nou jou genesing? God seën jou. Gaan huis 
toe en word nou gesond. Amen.

230 Wees gelowig! Glo met julle hele hart; Jesus Christus sal 
dit laat gebeur. O, ek het Hom lief, en julle? [Gemeente sê: 
“Amen.”—Red.] Goed.

 Kom, meneer.
231 Hê geloof in God. Glo met jou hele hart. God sal dit laat 
gebeur.
232 Aangename kennis, meneer. Was jy een van die staners, ’n 
paar minute gelede? Ek sien dis steeds Lig om jou heen. Jy het 
Christus aangeneem as jou persoonlike Verlosser. Jy ly aan ’n 
senuweetoestand. Is dit reg? Jy het ’n slegte gewoonte gehad, 
gerook. God wil nie hê jy moet dit doen nie. Dis nadelig vir jou 
senuwees, jou dit te laat doen. Is dit nie die waarheid nie? [Die 
broer sê: “Ja, meneer.”—Red.] Jy wil daaroor kom; versaak jy 
sigarette, het jy alles versaak. Jesus Christus het alreeds jou 
liggaam aangeraak, en jy gaan gesond word en Hom dien. Glo 
jy nou?
233 Dat jy dit mag weet. Jy’s nie van hierdie stad nie. Jy’s 
van buite die stad, is jy nie? [Die broer sê: “Dis reg.”—Red.] 
Jy’s van Indiana. Jy het die rivier oorgesteek. Jy’s van ’n stad 
genaamd Greensburg, of so-iets, Indiana. Is dit reg? Nou jy’s 
in orde. Ja. Nou kan jy huis toe gaan en gesond wees. God seën 
jou.
234 Die gehoor, wees eerbiedig, wees in gebed, wees 
verwagtend dat God sal seën en sal genees. Amen. Hê geloof in 
God!
235 Jy wat daar sit, dame, met jou vinger so omhoog, ly aan 
’n…Glo jy dat God jou gaan genees van daardie lae bloeddruk 
wat jy het? Glo jy dit? Ja. Glo jy Hy gaan? Staan dan op jou 
voete en aanvaar dit. Dit sal jou verlaat, en jy kan huis toe 
gaan en gesond wees.

 Julle sê: “Wat het dit gedoen?”
236 Dieselfde Jesus Christus wat gedraai het na die vrou met 
die bloedvloeïng, gesê het: “Jou geloof het jou gered.” Het gesê 
Hy weet alle dinge, en Hy openbaar dit soos Hy wil. Goed.

 Bring jou pasiënt. Hê geloof.
237 Aangename kennis, meneer? Glo jy ek is Sy dienskneg? 
[Die broer sê: “Ja, ek glo dit, meneer.”—Red.] Jy glo jy’s in Sy 
Teenwoordigheid, nie jou broer nie. Maar jy’s bewus daarvan 
dat iets aan die gang is? [“Ja, meneer.”]
238 Iemand het gesê ek het toe net jou gedagtes gelees. Dis 
verkeerd. Jesus Christus “het hulle gedagtes waargeneem.” Is 
dit reg? [Gemeente sê: “Amen.”—Red.] Die mense dink nie aan 
hulle sondes en dinge wat hulle gedoen het nie. Dis die Heilige 
Gees. Goed.

239 Kyk hierdie kant toe, meneer, en glo. Is ons vreemdelinge 
vir mekaar? [Die broer sê: “Ja, meneer.”—Red.] Ons ken 
mekaar nie. Het waarskynlik nooit mekaar in ons hele lewe 
gesien nie. [“Hierdie diens is al.”] Net hierdie diens. [“Dis reg, 
meneer.”] Dan as daar enigiets is omtrent jou of enigiets, jou 
siekte of enigiets, sou slegs God weet. Sover dit my betref, ek 
weet nie.
240 Maar ek sien jou geneem word na ’n hospitaal. Jy het pas 
uit ’n hospitaal gekom. [Die broer sê: “Dis reg.”—Red.] Daar 
is iets verkeerd met die bloed, liggaampies breek, of iets. [“Dis 
reg. Dis die Here.”] En jy’t gehad…Ek sien jou in ’n bed, en 
daar’s een of ander iets wat langs jou hang, dis iets drup…Dis 
bloed. [“Dis reg.”] Ek sien een, twee, drie, vier, vyf, ses, sewe 
bloedoortappings wat jy pas gehad het. [“Prys die Here. Dis 
reg. Dis reg.”] Is dit reg? [“Dis reg. Dis die Here.”] Dit is die 
waarheid. [“Dis waar.”]
241 Jy’t ’n vrou wat siek is. [Die broer sê: “Ja. Dis reg.”—Red.] 
Sy het artritis, en lewerprobleme. [“Reg.”] Is dit reg? [“Dis 
reg.”] En jy’s nie van hierdie stad nie. [“Nee.”] Jy het van hoër 
op in die rivier gekom. [“Dis reg.”] Van Cincinnati. [“Dis reg.”] 
Ohio. [“Ja. Dis die Here.”] Jou naam is Berghaus. [“Dis reg.”] 
R. P. is jou voorletter. [“Dis reg.”] Keer terug huis toe en wees 
gesond [“Dis die Here God.”] Jesus Christus het jou gesond 
gemaak.
242 Hê geloof in God! Hom sy naam gesê? Het Jesus nie vir 
Petrus gesê: “Jy is Petrus,” nie?
243 Nou wees eerbiedig, vriende. Visioene maak jou so swak. 
Julle was in die dienste, hierdie week, en julle weet waarvan 
ek praat. Hê net geloof in God! Glo! En daar was iets…Net ’n 
oomblik.
244 Ek sien ’n dame voor my. Nee, dis—dis hierdie dame wat 
hier reg op die end sit. Jy’s…Dis nie jy nie; dis ’n persoon wat 
anders lyk. Dis ’n geliefde wat in ’n hospitaal is, en hulle het 
kanker. En dis ’n dame, en sy’s in ’n sterwende toestand. En 
sy is jou skoonsuster. Is dit reg? As dit is, staan nou op op jou 
voete en aanvaar genesing vir jou skoonsuster in die hospitaal. 
Die Here Jesus Christus Wat alles daarvan weet!
245 [’n Suster juig—Red.] In orde, suster, dat jy jou hande klap, 
jou verheug. Jy het iets met jou hande verkeerd gehad, het jy 
nie? Goed, hulle is nou genees, en jy kan huis toe gaan.
246 En jy wat daar langs haar sit, jy het galstene gehad. Het jy 
nie, dame, wat daar sit? Staan op op jou voete. Jy kan ook huis 
toe gaan, en genees wees. Hulle verlaat jou, in die Naam van 
die Here Jesus Christus.
247 Glo net! “Alles is moontlik vir hulle wat glo.” Hê geloof in 
God!

248 Bring die dame. Glo jy, dame, soos wat jy kom? Aanvaar jy 
Jesus as Verlosser, en aanvaar my as Sy profeet?
249 Dan as dit so is, en ek het getuig van die opstanding van 
Jesus Christus; Hy Wat gestaan en praat het met die vrou by 
die put, het presies geweet wat verkeerd was met haar. Hy het 
gesê: “Gaan haal jou man.” Sy het gesê: “Kom, sien ’n Man wat 
my alles gesê het wat ek ooit gedoen het.” Hy het haar nooit 
alles vertel wat sy ooit gedoen het nie. Maar Hy het geweet, 
soos die Vader aan Hom sou openbaar, alles wat sy ooit gedoen 
het. Is Hy dieselfde opgestane Here Jesus?
250 Jy het ’n ongeluk gehad. Nee, jy het iets asof dit is ’n…
Jy was…Dis die Heilige Gees is wat jy soek, die doop van die 
Heilige Gees. Dis reg. En jy het…Ek het iets gesien, jy het 
’n—jy het ’n hoë bloeddruk, ook, is dit nie?
251 Net ’n oomblik, ’n visioen het voor my verskyn. O, dis 
die vrou wat daar sit, bid. Dis jy wat gehad het ’n…Jy’t 
jou voet seergemaak, het jy nie? ’n Ongeluk, en het jou voet 
seergemaak. Is dit reg? [Die suster sê: “Dis reg.”—Red.] En jy 
het nierprobleme. Is dit reg? [“Ja.”] Kom hiernatoe oor, saam 
met die dame, julle gaan albei gesond gemaak word. Jesus 
Christus…
252 Halleluja! O, die glorieryke, weergalose Here Jesus 
Christus Wat jou siel gered het, net ’n rukkie gelede, bevestig 
Sy Teenwoordigheid. Amen. Gaan na op jou bandopname en 
kyk of wat Hy sê nie die waarheid is nie. O, hê geloof in God! 
Glo! “Alles is moontlik vir hulle wat glo.”
 Goed, Billy, is hierdie jou pasiënt? Bring hom nader.
253 Glo, met jou hele hart? Het ’n geliefde wat in die 
moeilikheid is, ook, het jy nie? Hulle is ook nie hier in hierdie 
stad nie. Het ’n soort van ’n rukkings. Dis ’n St. Vitus-dans, 
soort van. Is dit reg? En hulle woon in ’n stad waar daar ’n 
rivier is. Dis ’n groot stad, en daar’s ’n rivier wat daarlangs 
verbygaan. En daar’s ’n klomp bru-…Dis St. Louis. Is dit reg? 
Dit is reg.
254 En jy het ’n ander familielid, wat ’n suster is of iets, en 
sy’s van ’n landstreek met heuwels daarin, immergroen 
bome. Dis Arkansas. [Die broer sê: “Dis reg.”—Red.] En 
het hartprobleme. [“Dis reg.”] Gaan, jou wense word jou 
toegestaan deur Jesus Christus die Seun van God.
255 Kom ons sê: “Geloofd sy die Here Jesus Christus, die 
opgestane Een, die Een van Gólgota!” [Gemeente prys die Here 
Jesus—Red.]
256 Wees eerbiedig. Moenie beweeg nie. Net ’n oomblik, en ons 
sal oor ’n paar minute afsluit. Moenie so rondbeweeg nie. Dit 
laat dit met my inmeng. Ek het…hier vanaand, wat kyk. Wees 
eerbiedig.

257 Laat die dame kom. Glo jy jy kan gesond word, deur 
geloof, en daardie gewas sal jou verlaat sonder om geopereer te 
word? Glo jy dit met jou hele hart? Aanvaar jy dit nou? In Jesus 
Christus se Naam, mag dit met jou wees soos jou geloof gesê 
het. Amen.
258 Meneer, wat daar sit, die rooi das aan; jy ly aan ’n—’n 
breuk. Glo jy dat die Here Jesus jou gesond maak? Aanvaar jy 
dit? Jy’s ook van buite die stad. Ek sien jy kom ook van hoër op 
in die rivier af, Cincinnati. Is dit nie reg nie? Goed. Terwyl julle 
tweeledig werk, staan beide sommer nou op julle voete en word 
gesond gemaak in die Naam van Jesus Christus. God seën julle. 
Dit verlaat julle. Gaan huis toe; wees gesond.
259 Kom, dame, in geloof. Glo jy daardie vroueprobleem het 
jou verlaat? Aanvaar jy nou Jesus as jou geneser daarvoor? 
Dit was ’n abses, het dreinering gehad, en dit sou heel gou tot 
kanker geraak het. Maar jou geloof het jou gered. Gaan nou, 
gee God eer daarvoor, en jy sal enigiets hê waarvoor jy vra.
260 Kom, meneer, glo met jou hele siel. As God sal 
openbaar wat jou probleem is, sal jy jou genesing aanvaar? 
Hartprobleme. Is dit reg? Glo jy Hy genees jou nou? Dan, doen 
Hy dit. Jou geloof maak jou gesond. Gaan, wees in God se 
vrede.
261 Kom, dame. Glo jy God sal daardie baba genees soos ek oor 
die platform aankom? Hy het nierprobleme. Gaan nou, Jesus 
Christus maak die kêreltjie gesond, in Jesus Christus se Naam. 
Amen. Jy was senuweeagtig; dit het jou ook verlaat. God wees 
met jou.
262 Glo julle Hom? [Die gemeente sê: “Amen.”—Red.] Hê geloof 
in God!
263 Wil jy daardie brongiale toestand oorkom? Glo jy God 
genees jou daarvan? As jy dit met jou hele hart glo, staan op 
jou voete, dame. Aanvaar jou genesing. God seën jou. Jy kan 
nou huis toe gaan en gesond gemaak word. Goed. Glo jy met 
jou hele hart? Sal jy jou genesing aanvaar as Jesus Christus, 
wat praat, jou probleem sal openbaar? Ons is vreemdelinge 
vir mekaar, maar, Hy ken jou probleme. Jy het ’n dame se 
probleem, vroulik, die baarmoeder en eierstok. Nou, gaan, 
God het jou gesond gemaak. Jou geloof red jou, dame, in Jesus 
Christus se Naam.
264 Kom ons sê: “Prys die Here!” [Gemeente: “Prys die Here!”] 
Elkeen van julle kan gesond gemaak word op hierdie oomblik, 
as julle sal glo.
265 Nou, dame, staan waar jy is, kyk hiernatoe. Hierdie 
hele gehoor, ’n groot persentasie van hulle, ly aan daardie 
senuweeagtigheid. Somtyds dink jy jy gaan van jou verstand 
af, dink jy nie? Jy raak so senuweeagtig. Onlangs het jy iets 

laat val; dit was ’n bord of iets, jy het oorgegaan daarmee. 
Maar nou het Jesus Christus jou daarvan genees, en jy’s bewus 
daarvan. Nou gaan op jou pad, verheug jou.
266 Nou, in die Naam van Jesus die Seun van God, daag ek 
elke gelowige hierbinne uit om te glo dat dit die Waarheid is. 
Glo julle dit? [Gemeente sê: “Amen.”—Red.] Wel, dan, as dit 
God se bevestigde Waarheid is, luister na my. Lê julle hande 
oorkant op mekaar, terwyl ek vir julle bid. En ek wil hê elke 
persoon hierbinne moet nou jou genesing aanvaar.
267 Almagtige God, wees genadig vir die siekes en die 
behoeftiges. Staan hier, en hierdie hele vertrek is skynbaar 
nou een groot Ligkolom. Wetende dat iemand naby my staan 
met hulle hande om my, wat lê op sakdoeke; seën hulle, Here, 
tot die genesing van die siekes. Al hierdie behoeftige mense 
hier, met hulle arms en hande gelê op mekaar. Mag die Krag, 
God se voorsiene weg, die Seun van God, in Sy groot Krag 
en majesteit, oor hierdie gebou vee soos ’n magtige rukwind, 
en—en elke siekte veroordeel, elke bose gees uitwerp.
268 Nou veroordeel ek Satan, maak nou aanspraak op 
oorwinning oor hom. En kom uit, Satan, uit hierdie mense, in 
die Naam van Jesus Christus.
269 En laat elkeen hierbinne, wat glo dat Jesus hulle genees, op 
hulle voete staan en God loof, in Jesus Christus se Naam.
270 God, in Jesus Christus se Naam, aanvaar hulle nou hulle 
genesing. 

